
ҚАДИМ СУРХОН 

Хосиятли Ўзбекистон заминида кўҳна та-

рих зарварақларидан жой олган жаҳонга 

машҳур ноёб археологик ёдгорликлар кўп. 

Улар халқимизнинг буюк ўтмиши, аждодлар 

закоси, улуғвор маънавияти, бетакрор санъат 

ва маданиятидан дарак бериб туради. Бундай 

сир-синоатга тўла масканларга қадам қўйга-

нингизданоқ кўҳна тарих қаъридан ажиб бир 

куй таралаётгандек бўлади. Бу шундай куйки, 

унда буюкликка дахлдор халқимизнинг асрий 

орзу-армонлари, ноёб қадриятлари нурланиб, 

қалбингиз торларини чертиб ўтади, ажиб туй-

ғуларга ошно этади.

Қадим Сурхон воҳаси шундай тилсимотларга бой, улуғ 
алломалару азиз авлиёларга Ватан бўлган, кўҳна тамаддун 
булоқлари кўз очган табаррук заминдир. Воҳани дунёга 
машҳур этаётган манзиллардан бири Бойсун деб аталади. 
ЮНЕСКОнинг қарорига кўра, 2021 йили бахшичилик санъ-
ати Ўзбекистоннинг номоддий-маданий мероси сифатида 2

Инсоният номоддий маданий мероси Репрезентатив рўйха-
тига киритилгани, бахшичилик санъати фестивали илк бор 
шу заминда (2019 йили) ўтказилгани ҳам бежиз эмас...

Шу йилнинг 7-8 май кунлари эса баҳори кулган, кўкла-
ми кўнгилларни жуда эрта эритиб, қалбларга қўшиқ куй-
лаш истагини солган гўзал, бетакрор ушбу маскан яна бир 
“Бойсун баҳори” деб номланган халқаро фестиваль ишти-
рокчиларига қучоқ очди.

Фестивални очиб берган Ўзбекистон Маданият вази-
ри Озодбек Назарбеков Президент Шавкат Мирзиёевнинг 
соҳага қаратаётган алоҳида эътибори, миллий мусиқа, 
миллий қадриятларимиз ривожи йўлида амалга оширила-
ётган улкан ислоҳотлар, хайрли ташаббус ва саъй-ҳаракат-
лар ҳақида тўхталар экан, жумладан шундай деди: “Янги 
Ўзбекистонда олиб борилаётган ислоҳотлар самаралари 
билан яқиндан танишиш имконини бераётган кўплаб анжу-
манлар қатори ушбу фестиваль ҳам унинг қатнашчиларига 
халқимизнинг ўзига хос фольклор санъати, хусусан, халқ 
достонлари, ҳунармандчилиги, миллий либослари ва халқ 
ўйинлари, қадимий урф-одатлари ҳақида кенгроқ маълу-
мотга эга бўлиш учун қулай фурсатдир”.

Бу улкан санъат ва маданият байрамига ЮНЕСКО, АЙ-
СЕСКО, ТУРКСОЙ, МДҲнинг ижроия қўмитаси, Маданий 
ёдгорликларни сақлаш ва реставрация қилиш бўйича халқа-
ро тадқиқот маркази каби нуфузли ташкилотлар вакиллари 
ташриф буюришди. Давлатимиз раҳбарининг миллий ма-
даният, миллий мусиқа ва санъатимизни ривожлантириш, 
авлодларга безавол етказиш ҳақидаги хайрли ташаббуси, 
саъй-ҳаракатлари туфайли азалий қадриятлар тараннуми – “ 
Бойсун баҳори”нинг орадан анча йиллар ўтиб қайта тиклан-
гани санъатсевар халқимизни, хусусан, бойсунликларни 
беҳад қувонтирди. Бойсун деб аталган сўлим гўшада униб-
ўсган инсонлар аждодлари ҳунарларини муносиб давом 
эттираётгани, адабиёт, санъат ва маданият ривожига ҳисса 
кўшаётгани таҳсинга лойиқ. Зеро, фестивалга келган ҳар бир 
меҳмон улардан ўрганса, ибрат олса арзийдиган жиҳатлар 
кўп. Жумладан, байрам кўргазмасидан ўрин олган, фақат 
Бойсунда тўқиладиган, энг сифатли, ранги ўчмайдиган “жан-
да” матоси, “оқ эн”, “тўдагул”, “қўчқоршоҳ”, “ғажари” каби 
гиламлар, чанқовуз, дўмбира каби мусиқа асбоблари, ёғоч 
ўймакорлиги ва кулолчилик маҳсулотлари наму-
налари меҳмонларда катта таассурот қолдирди.

БОЙСУН БАҲОРИ — 2022

НАВОЛАРИ БОШҚАЧА...НАВОЛАРИ БОШҚАЧА...
– Бизга тез-тез ёзиб туради. Жуда фаол. Отасиниям яхши танийман, 

меҳнаткаш одам. Бу шогирдимизнинг ёзганлари марказий газеталарда 
ҳам чиқаяпти. Инобат Нормуродова. Журналист бўлмоқчи, – деб қўшиб 
қўйди.

Билсам, ҳалиги киши шаҳрисабзлик таниқли шоир, журналист Шароф-
жон Орифий экан. У киши ҳақида кўп эшитгандим, катта онам "Орифий, 
Орифий"  деб кўп гапирардилар. Аниқроғи, сиртдан  яхши биламан, аммо 
ўзини учратмагандим.  Бирдан  хаёлимга шеърларимга “Оқ йўл” ёзди-
риб олсам,  деган ўй келди. Шеърларимдан ўқиб бердим. Бозор Намозов 
қора қошлари ўртаси туташган, шеърни яхши кўрадиган инсон эди. Шеър-
ларимни эшитиб  мақтангандай жилмайиб турди. “Жуда ғайратли”, дея 
таърифлаб ҳам қўйди. 

Хуллас, учрашувимиз эсда қоларли бўлди. У киши менга йўл-йўриқлар 
бериб, «Бир томчи қон» деган кичкина китобчасига дастхат ёзиб қўлимга 
тутқазди. Китобда тоғам – Совет Иттифоқи Қаҳрамони Шоди Шойимов 
ҳақида мақола ҳам бор экан.

– Мен тоғангнинг изини излаб Белоруссияга бордим. У ерда қабри бор, 
қабридан бир сиқим тупроқ олиб келганман. Қабри ёнида тушган 
расмим ҳам бор.  Ўқишга кириб журналист бўлсанг, ўрган, ёз, – деди.

ХОТИРА ВА ҚАДРЛАШ

ЎН ТЎҚҚИЗГА 
ТЎЛМАГАН ЭДИ

1977 йилнинг охири – 1978 йилнинг бошлари эди, ча-

мамда. Мактабни битириб, Тошкентга, журналистика фа-

культетига ўқишга бораман, деб учиб-қўниб юрган кез-

ларим. «Шаҳрисабз тонги» газетасига шеърларимни олиб 

бориб имтиҳондан олдинги ижодий танлов учун материал 

йиғаётгандим. Таҳририятда бўлим муҳаррири, шоир Бозор 

Намозов мақола ва шеърларимни таҳрир қилиб, газетада 

чиқаришга ёрдам берарди. Бир гал борганимда у хонасида 

оқ юзли, тўладан келган бир киши билан  гаплашиб  турган 

экан. Бозор Намозов у кишига қараб: «Бу қиз Шоди Шой-

имовнинг жияни бўлади, Ойдиннинг қизи”, деганидан гап 

Шоди тоғам ҳақида кетаётганини пайқадим.

Адабиётга ошно, санъатга ташна қалблар-
га “Янги Ўзбекистон – инсон қадри улуғланган 
юрт” деб номланган маънавий-маърифий 
тадбир руҳий мадад ва куч-ғайрат бахш эта-
ди. Тунлари бедор, кун бўйи тиним билмай 
меҳнат қилишаётган деҳқон-у чорвадор, боғ-
бон-у бунёдкорларга ана шундай маънавий 
мадад бериш мақсадида бир гуруҳ адиб ва 
шоирлар, санъаткор-у олимлар ўтган ҳафтада 
Қашқадарё вилояти сари отландилар. 

Президентимиз Шавкат Мирзиёев-
нинг яқинда Қашқадарё вилоятига қилган 
сафарлари чоғида воҳани янада ривож-

ИНСОН ҚАДРИНИ УЛУҒЛАБ
лантириш, халқимизни рози қилишга қа-
ратилган саъй-ҳаракатлари, илгари сур-
ган ғоялари ижод ва санъат аҳлига ҳам 
илҳом бахш этгани баайни ҳақиқатдир. 
Одамлар билан жонли мулоқотда кўп 
фикрлар ойдинлашиб, йиллар давоми-
да тўпланиб қолган муаммолар босқич-
ма-босқич ечимини топаётгани барчада 
бирдек умид уйғотмоқда. “Афросиёб” по-
ездида Тошкентдан Қашқадарё вилояти 
сари елдек учиб борар эканмиз, шуурим-
дан шундай ўйлар кечади. Оташин шоир 
Чўлпоннинг: 

Бутун кучни халқ ичидан олайлик, 

Қучоқ очиб халқ ичига борайлик — 

деган ўлмас сатрларини эслаганинг сари 
илҳоминг жўш уради. 

Ижодий сафаримиз 4 май куни Қашқа-
дарё вилояти Нишон туманидаги “Истиқлол” 
истироҳат боғидаги сунъий кўл соҳилида, 
“Инсон қадри улуғланган юрт” деб номланган 
маънавий-маърифий тадбир билан бошлан-
ди. Икки минг нафардан зиёд меҳнаткашлар, 
нуроний отахон-у онахонлар, оловқалб ёшлар  
таниқли зиёлилар ва санъат аҳлининг ҳар бир 
чиқишини завқ-шавқ ила кутиб олдилар. 

Эртаси куни Ўзбекистон Ёзувчилар уюш-
маси аъзолари, уюшма раисининг ўринбосари 
Ғайрат Мажид бошчилигида ҳамда Республи-
ка Маънавият ва маърифат маркази “Маъ-
рифат” тарғиботчилар жамияти аъзолари, 
таниқли санъаткорлар гуруҳларга бўлиниб, 
вилоят туманлари сари йўл олдик. 

Биз профессор Нарзулла Жўраев, 
хонандалар Бахтиёр Султонов, Қурсия 

Эсонова, актриса Гулчеҳра Носирова, ёш 
актёрлар Очилбек Ҳамидов, Жасур Дос-
тонов, Жавоҳир Жамилов билан битта гу-
руҳда Ғузор туманига етиб келдик. 

Зар қадрини заргар билар деганла-
ридек, “Янги Ўзбекистон – инсон қадри 
улуғланган юрт” деган сўзлар замирида 
қанчалик улкан маънолар мужассам эка-
нини Батош, Мўминобод, Апарди, Бўстон, 
Хумдон, Авғонбоғ, Ярғунчи, Пачкамар, 
Чорвадор, Обиҳаёт, Қовчин, Совбоғ, Қора-
камар каби маҳаллалар аҳоли-
си дилдан ҳис этишини кўрдик. 

Жорий йилнинг 21 – 22 апрель 
кунлари мамлакатимиз Президен-
ти Шавкат Мирзиёев Қашқадарё 
вилоятига ташриф буюриб, ҳудуд-
да амалга оширилаётган ижти-
моий-иқтисодий ислоҳотлар, янги 
лойиҳалару бунёдкорлик ва обо-
донлаштириш ишлари билан та-
нишди, воҳа аҳли билан самимий 
мулоқот қилди. Тарихий ташриф-
дан сўнг вилоят маҳаллалари, ма-
даният ва санъат саройлари, театр 
ва амфитеатрлар, тантаналар ўта-
диган кошоналар, спорт майдон-
ларида машҳур театр ҳамда кино 
юлдузлари, эл ардоғидаги  шоир, 
ёзувчиларнинг аҳоли билан дав-
ра суҳбатлари, санъаткорларнинг 
гала концертлари ташкил этилди. 
Айни пайт да воҳанинг барча туман 
ва шаҳарларида “Янги Ўзбекис-
тон – инсон қадри улуғланган юрт” 
шиори остида  ўтказилаётган ма-
даний-маърифий тадбирлар да-
вом этмоқда.

* * *

Учқур “Афросиёб” поездида ҳазил-ҳу-
зул, маърифий суҳбатлар,  мушоира ва 
айтишувлар оғушида пойтахтдан йўлга 
чиққан меҳмонлар Қарши темир йўл вок-
залида карнай-сурнай садолари остида 
кутиб олинди. Вилоятдаги мавжуд 813 

та маҳалланинг барчаси тадбирлар ўт-
казишга шай. Беқасам тўнлар кийган йи-
гитларнинг қўлларидаги тахтачаларга ту-
манларнинг номлари ёзилган. Олдиндан 
белгиланган манзилларга қараб тарғи-
ботчилар йўл олдилар. 

Ўзбекистон Республикаси Маданият 
вазири, халқ артисти Озодбек Назарбеков, 
Ўзбекистонда хизмат кўрсатган артист То-
либ Ҳожиев, эстрада хонандаси Абдулла 
Раҳимжонов ҳамда “Фарҳод ва Ширин” 
гуруҳи Деҳқонобод тумани  аҳолисига ўз 
концерт дастурларини намойиш этишди. 
Ўзбекистон Қаҳрамони Муножат Йўлчие-
ва, халқ ҳофизи Бекназар Дўстмуродов, 
халқ артисти Женисбек Пиязов ва бошқа 
бир гуруҳ санъаткор, ёзувчи, шоирлар эса 

Қарши, Косон, Чироқчи, Қамаши туманла-
рида бўлдилар. Кўкдала туманининг Олтин 
бошоқ, Чорвадор, Бегламиш, Пахталисой, 
Хушали ва Тошли маҳаллаларида ўтган 
шукроналик тадбирлари, айниқса, қизғин 
кечди. Шаҳрисабз, Муборак, Касби, Китоб, 
Нишон  туманларида ҳам маънавият аҳли 
қучоқ очиб кутиб олинди. Ўзбекистон Ёзув-
чилар уюшмаси аъзолари билан учрашув-
лар, китобхонлик давралари ҳамда гуруҳга 
вилоятдан қўшилган хушовоз хонандалар-
нинг қўшиқлари қишлоқ аҳлида унутилмас 
таас сурот қолдирди. Қарши, Ғузор, Якка-
боғ, Касби, Косон, Қамаши  туманларида 
ўтган ижодий учрашувлар, гала концерт-
ларда ҳам минглаб аҳоли ва-
киллари иштирок этди.

ҚАЛБИДАРЁ ҚАШҚАДАРЁ УНУТИЛМАС УЧРАШУВЛАР 

Ўша пайтда Шарофжон Орифийнинг қўлида 
тоғамнинг хатлари ва айрим ҳужжатлари бор эди. 
Тиловат холамдан олиб кетган экан. Сўраб қайтариб 
олишга ақлим етмаган. Журналист бўлиб, ўзимни 
тутиб олгунимча Шарофжон Орифий ҳам, Бозор 
Намозов ҳам оламдан ўтишди. 

Бозор ака онамнинг узоқроқ қариндоши бўлиб, 
улар қўшни яшашган. Хуллас, ўқишни битириб, 
оилали бўлдим. Кетма-кет фарзандлар туғилди. 
Шаҳрисабз шаҳридаги ҳозирги 10-мактаб Шоди 
Шойимов номи билан аталарди. Қачон борсам, 
мактабга, албатта, кириб ўтаман. Шаҳар маркази-
да Шоди Шойимов номидаги кинотеатр бор эди, 
хотира майдонида бюсти ўрнатилганди. Бўлаларим 
(Шаҳрисабзда холаваччани бўла дейишади), ака-у-
каларимиз билан бориб турардик. Оила қураётган 
келин-куёвларнинг шу жойга бориб гул қўйишлари 
яхши анъанага айланганди. 

Афсуски, сўнгги чорак аср давомида маъна-
вий-мафкуравий соҳалардаги ўзгаришлар туфай-
ли бу каби анъаналар унутила бошланди. Уруш 
қатнашчиларини эсламай қўйдик. Қаҳрамон бюсти 
шаҳарнинг қайси бир четига сурилди. Шаҳар қиё-
фаси тубдан ўзгариб, кинотеатр ҳам бузилиб кетди. 
Яқинда ўша кинотеатрнинг расмини излай-излай 
топдим. Бу жой менга болалигимни эслатади. Бай-
рамларда катта онам ёки Тиловат холам билан бир-
га борардим. “Геройнинг опаси” ёки синглиси, деб 
гуллар тутиб эҳтиром кўрсатишарди.

Шоди Шоимов 1925 йили Шаҳрисабзнинг 
Арабон қишлоғида (ҳозир шаҳар ҳудудига кирган 
маҳалла, ўша пайт қишлоқ эди) туғилган. Тельман 
номидаги мактабда ўқиган. Ўша мактаб ва қаҳрамон 
ўсган ҳовли ҳам бугунгача сақланган. Каттам(катта 
онам)нинг  айтишларича, Шоди тоғам жуда ўт-олов, 
ўтганнинг ўроғини, кетганнинг кетмонини оладиган 
«безори» бола бўлган. «Ҳеч нимадан қайтмас, қўрқ-
мас ва жудаям қайсар эди, гапига кирмаган болани 

кўтариб ҳовузга улоқтирар, ёки даштга олиб бориб 
оёғидан тут дарахтига осиб, бизларни маломатга 
қўярди, бориб бир амаллаб тинчитиб келардим», 
деб эслайди.

Шоди тоғам Фотима момомизнинг фарзанди, 
1937 йил отасидан, 1939 йил эса онасидан айри-
либ, тўрт ёшли синглиси Тиловат билан Турсунтош 
момомизнинг, яъни катта бувимизнинг қўлида қол-
ган. Ерга урса кўкка сапчийдиган, ғайрати ичига 
сиғмайдиган ўсмир, ҳарчанд бохабар бўлишмасин, 
қайдандир «ишкал» чиқариб юраркан. Ёш бўлса 
ҳам каттагина рўзғорга кўмак бериб турган.

Шоди Шойимов 1942 йили кўнгиллилар сафида 
урушга жуда ёш кетган. “Ғайрати ичига сиғмаганидан 
ўзини урушга ёздириб келди”, деб эслайдилар катта 
онам. Кўп ўтмай чақирув қоғози келади, Шоди “тез 
келаман” деб урушга жўнади. Кетаётганидан жудаям 

хурсанд эди. Гўё у бориб ҳаммасини тинчитиб кела-
дигандек. Биринчи хатларида, “Фрунзе деган жойда-
ман, милтиқ отишни ўрганяпман”, деб ёзган. 

Тоғамнинг қаҳрамонлиги, жасорати ҳақида жуда 
кам билишимиз мени сира тинч қўймасди. Днепр-
дан қандай кечиб ўтгани-ю байроқ тиккани, расми 
топилмагач, Тиловат холамга солдат кийими кий-
дириб, расмга туширишгани ҳақидаги гаплар хаё-
лимда айланиб юрарди. 

– Урушнинг маънисини тушуниб етганмиди, – 
деб сўрайман катта онамдан. – Бор-йўғи 17 ёшида 
кетган бўлса. Қайси қаҳрамонлиги учун  шундай  
юксак унвонга сазовор бўлган?

Ш.Шоимов 385-ўқчи дивизиянинг 1266-ўқчи 
полкида автоматчилар сафида жангга кирган. Ман-
баларда айтилишича, 385-ўқчи дивизия 1941 йил-
нинг август-ноябрь ойларида Ўрта Осиёда ташкил 
этилган. Унинг таркибида минтақамизнинг турли 
жойларидан урушга чақирилган аскарлар бўлган. 
Мазкур қўшин уруш майдонларида шиддатли жанг-
лар олиб борган. Айниқса, Днепр дарёсини кечиб 
ўтишда кўрсатган жасоратлари учун дивизиянинг 
кўп лаб жангчилари орден-медаллар билан тақ-
дирланган. Тўққиз нафарига Қаҳрамонлик унвони 
берилган. Шуларнинг орасида Шоди Шоимов ҳам 
бор. Изланишларим натижасида анчагина ҳужжат-

ли маълумотлар тўпладим. Жумладан, 1266-ўқчи 
полкининг командири, подполковник Коновалов-
нинг Шоди Шоимов ҳақида ёзганлари кўп нарсага 
ойдинлик киритди: "1944 йилнинг 27 июнида Днепр 
дарёсини кечиб ўтиб, асосий кучлар етиб келгунича 
плацдармни ушлаб туриш вазифаси олинди. Душ-
маннинг шиддатли зарбаси остида батальон дарёга 
яқинлашиб кела олмади. Днепрнинг чап соҳилида 
мустаҳкам ўрнашиб олди. Ўртоқ Шоимов кўнгилли 

бўлиб дарёнинг ўнг қирғоғига ўтиш истагини бил-
дирди. Автомати, ўқ-дорилар ва гранаталар олиб, 
жангчи ўртоғи Шаров билан биргаликда ўзини дарёга 
отди. Душманнинг ўқ ёғдириб турганига қарамай ўнг 
соҳилга етиб олишга муваффақ бўлди. Кечиб ўтган 
мард жангчиларимизни сезиб қолган душман улар-
ни йўқ қилиш ва миналаштирилган кўприкни порт-
латиш учун автоматчилар гуруҳини ташлади. Ўртоқ 
Шоимов мардлиги, матонати боис кун давомида 
душманнинг кичик гуруҳлари ҳужумини қайтариб 
турди. Кун охирида қатъият билан душманнинг ўт 
очиш нуқталарига зарба берди ва душман сафида 
саросималикни келтириб чиқарди. Юзага келган 
қулай вазиятдан фойдаланиб, батальон роталари 
қисқа муддатда дарёни кечиб ўтди. Шоимов жангчи-
ларни душман истеҳкомларини штурм қилишга 
бошлади. Ўқ-дориси тугаб, қўл жанггига киришиб 

кетди ва ўн учта фашистни қириб ташлади. Шоимов 
ушбу жангда қаҳрамонларча ҳалок бўлди. Кўрсатган 
жасоратлари учун Шоди Шоимовни Совет Иттифоқи 
Қаҳрамони унвонига тавсия қиламан...".

Могиловский тумани, Дашковка қишлоғи аҳоли-
си 28 июнь куни ўз халоскор қаҳрамонларини катта 
ҳурмат ва иззат билан шу қишлоқда дафн этади.   

Тоғам қаҳрамонлиги туфайли дивизиянинг 
минглаб жангчилари ҳаётини сақлаб қолган, улкан 
дарёдан талофатсиз ўтишлари учун қулай имкон 
яратган. Дашковка қишлоғидаги дарё устида мина-
лаштирилган кўприкни  сақлаб қолган.

Буни дашковкаликлар  ҳеч унутишмайди, доимо 
эъзозлашади. Ҳар байрамда ёдгорлик пойига гул-
лар қўйишади. Ижтимоий тармоқлар орқали тез-тез 
улар билан боғланиб турамиз. Мактабда махсус му-
зей ташкил этилган. Хотира тадбирларига бизни ҳам 
таклиф қилишади. Насиб этса, яқинда бориб, буви-
ларимда сақланган, тоғамдан эсталик бўлиб қолган 
айрим жиҳозларни шу музейга тақдим этаман.

Кўп ўйлайман, ҳали ўн тўққизга ҳам тўлмаган 
йигитча улкан Днепр дарёсидан белида ўқ-дорилар, 
граната-ю автомати билан сузиб ўтишга аҳд қилга-
нида кўнглидан нималар кечдийкин? Ҳали тонг от-
маган маҳалда ўзи балиқдай  сузиб  катта  бўлган 
Танхоз дарёсини эсладимикин?.. 

Хуллас,  ҳали саволлар жуда кўп. Бу мавзуда из-
ланишларим давом этади.

Инобат  ОЙДИН,

Ўзбекистон Ёзувчилар  уюшмаси  аъзоси

ЎН ТЎҚҚИЗГА ТЎЛМАГАН ЭДИ

Давоми, бошланиши 1-саҳифада

Мамлакатимизда “Янги Ўзбекистон” деган 
тушунча реал ижтимоий воқеликка айлан-
моқда. Хўш, “янги” деган сўзнинг биз учун 
алоҳида аҳамияти нимада? Масалан, кўҳна 
байрамларимиздан бири Наврўз – Янги кун 
деб аталади. Ўтган аср бошларида юртпарвар, 
миллатпарвар боболаримиз жадидчилик, яъни 
янгиланиш ва эркинлик, адолат ва тенглик, 
илм-маърифат ва миллий ўзликни англаш ғоя-
ларини байроқ қилиб, мардона чиққанларини 
барчамиз яхши биламиз. Бу улуғ зотларнинг 
мақсади – жаҳолат ва қолоқлик гирдобида 
қолиб келаётган Туркистон халқини дунёвий 
илм-фан, илғор касб-ҳунарлар билан қурол-
лантириб, умумбашарий тараққиёт йўлига 
олиб чиқишдан иборат эди. Жадидлар томо-

нидан ташкил этилган янги усулдаги мактаб-
лар, театр, кутубхона ва музейлар, газета ва 
журналлар, Туркистон фарзандларини чет 
элларга ўқишга юбориш мақсадида тузилган 
хайрия жамиятлари халқимизни неча асрлик 
ғафлат уйқусидан уйғотди, миллий озодлик 
ҳаракати учун беқиёс куч берди. Афсуски, юр-
тимизда шўро диктатураси ўрнатилгани, маъ-
рифатпарвар боболаримизга ўз мақсад-муд-
даоларини тўла  амалга ошириш имконини 
бермади. Лекин уларнинг эзгу орзу-ниятлари 
халқимизнинг қон-қонида, тарихий хотираси-
да сақланиб қолди ва ҳануз яшамоқда десак, 
айни ҳақиқатни айтган бўламиз.

Шу маънода, бугунги кунда халқимиз қал-
бидан чуқур жой олган, умуммиллий ҳаракатга 
айланиб бораётган “Янги Ўзбекистон” ғояси 
замирида ана шундай улуғ аждодларимиз, 
умуман, миллий тарихимизда Биринчи ва Ик-
кинчи уйғониш даврларига асос солган алло-
ма боболаримизнинг орзу-интилишлари ва ар-
монлари ҳам мужассам, десак, адашмаймиз. 
Инсоният тарихи шундан далолат берадики, 
ҳар қайси халқ ҳаётидаги маънавий уйғониш 
жараёнлари миллий ўзликни англашга олиб 
келади ҳамда мамлакатнинг иқтисодий, ма-
даний тараққиётини янги босқичга кўтаради. 
Бундай ноёб ижтимоий ҳодиса “Ренессанс” 
– уйғониш, қайта тикланиш, юксалиш деб ата-
лиши барчамизга аён. Маълумки, бугунги Ўз-
бекистон замини қадимда икки буюк уйғониш 
даврига – Биринчи (IX-XII асрлар) ва Иккинчи 
(Темурийлар – XIV-XV асрлар) Ренессансга бе-
шик бўлган. Бу – жаҳон илм-фанида ўз исботи-
ни топган ва тан олинган тарихий ҳақиқатдир.

Ҳозирги вақтда мамлакатимизда яна бир 
муҳим Уйғониш жараёни кечмоқда. Шунинг 
учун “Янги Ўзбекистон” ва “Учинчи Ренессанс” 

сўзлари ҳаётимизда ўзаро уйғун ва ҳамоҳанг 
бўлиб янграмоқда, халқимизни улуғ мақсад-
лар сари руҳлантирмоқда. 

Президентимиз Шавкат Мирзиёев таъкид-
лаганидек, мамлакатимиз тараққиётини янги, 
юксак босқичга кўтариш, бунинг учун янги ис-
лоҳотларни амалга ошириш объектив зарурат, 
энг муҳим стратегик вазифага айланди. 

Ғузорликлар маърузачиларнинг мушоҳа-
даларини жон қулоғи билан тингладилар. 
Юқорида баён этилган фикрлар қоғозда эмас, 
амалда бўлаётгани ҳақида ўзлари ҳам фахр 
билан сўзладилар. Неча ўн йиллардан бери 
қишлоқларда тўпланиб қолган муаммолар 
сўнг ги йилларда барҳам топаётганидан одам-
лар рози эканликлари ҳақида эшитиш ҳам 
ёқимли. Тумандаги қатор маҳаллалар “Обод 
қишлоқ” лойиҳаси асосида чинакам чирой 
очаётганидан одамлар мамнун.

– Шукурки, юртимиз тинч-осуда, – дейди 
Совбоғ маҳалласида яшовчи Эрназар бобо 
Ҳасанов. 

Ҳадемай 100 ёш билан юзлашиш арафа-
сида турган отахон ўтмишга айланган кунлари 
билан бугунги воқеликларни қиёслаб таҳлил 
қилади: 

– Ўтган асрдан буён бошимиздан не кўр-
гуликлар ўтмади, дейсиз. Уруш йилларидаги 
очарчилигу суронли кунлардаги машаққат-
ларни эсласам, ҳамон этим увишиб кетади. 
Илоҳим, бугунги фаровон турмушимизга кўз 
тегмасин дейман... 

Ғузор туманида бугун 212 мингдан зиёд 
аҳоли истиқомат қилаётган 51 та маҳалла 
фуқаролар йиғини, 5 та шаҳарча ва 80 та қи-
шлоқ ҳудудларидаги чинакам ўзгаришларни 
кўриб дилинг яйраб кетади. 

– Туманимиз умумий ер майдони 2,7 минг 
квадрат километр, чегара узунлиги 324,7 
чақиримни ташкил этади, – дейди Ғузор ту-
мани ҳокими Бекзод Суюнов. – Қашқадарё 
вилоятининг жануби-шарқида жойлашган тоғ 
олди адирлари, қия текисликлар, Ғузордарё 
ва унинг ирмоқлари – Катта Ўра-дарё ва Кичик 
Ўра-дарё манзараси ҳаммани бирдек мафтун 
этади. Ҳисор тизмасининг жануби-ғарбидаги 
чекка тармоқлари бўлган Лангар тоғларининг 
ўртача баландлиги 800-850 метр. Туманнинг 
шимолий чеккасидан Қашқадарё оқиб ўта-
ди. Туман ҳудудида Пачкамар сув омбори 
қурилган. Ғузорда ижтимоий-иқтисодий ри-
вожланиш ҳам она табиатимиз гўзаллигига 
уйғун. Айни пайтда 2578 та хизмат кўрсатиш 
субъектлари самарали фаолият кўрсатмоқда.  
2022 йилнинг биринчи чорагида хизматлар 
ҳажми 145,2 миллиард сўмни ташкил этиб, 

11,7 фоизга ўсишга эришилди. 2022 йилнинг 
январ-март ойларида 946 та янги иш ўрни яра-
тилди. Саноат ишлаб чиқариши 115,3 фоиз-
га, қишлоқ хўжалигида 101,4 фоизга, хизмат 
кўрсатиш 157,3 фоизга, чакана савдо 106,9 
фоизга ошгани аҳоли турмуш даражаси жадал 
ўсаётганини англатади. 

Асосан чорвачилик билан шуғулланадиган 
туман аҳолисининг иш билан таъминланишига 
алоҳида эътибор қаратилмоқда. Жорий йил-
нинг биринчи чорагида 4262 нафар фуқаро 
иш билан таъминланди. Айни пайтда 12381 
та янги иш ўрни яратиш режалаштирилмоқда. 
Шу эзгу мақсад йўлида 240 нафар йигит, қиз 
касб-ҳунар ва тадбиркорликка ўқитилди, 714 
нафар фуқарога аукцион орқали 178,5 гектар 
ер ажратилиб, деҳқон хўжаликлари ташкил 
этилди. 332 нафар фуқароларимиз эса ту-
мандаги ташкилот ва корхоналарга доимий 
ишларга жойлаштирилди. “Бир маҳалла – бир 
маҳсулот” тамойили асосида 5 та маҳаллада-
ги 174 та хонадон, 372 нафар аҳолини қамраб 
олган 5 та кооперация, 256 та тадбиркорлик 
субъектлари ташкил этилди.

Юқорида қайд этилган факт ва рақамлар 
қоғоздагина эмас, балки ундан манфаатдор 
бўлаётган ғузорликлар чеҳрасида акс этиб тур-
ганини англаш мушкул эмас. Одамлар ўз ҳаёти-
дан рози бўлиб яшаётганини ҳар бир маҳалла-
да ўтказилган учрашувларда кузатдик. Бундай 
муваффақиятлар ҳақида оддий одамларнинг 
ўзларидан эшитиш, айниқса, мароқли. Маъ-
навий-маърифий тадбирлар давомида бизга 
ҳамроҳлик қилган ҳамкасбимиз, “Ғузор ҳаёти” 
газетаси бўлим мудири Замира Маматқулова 
эса пойтахтлик меҳмонлар ташрифидан шод: 

– Халқимиз азалдан санъатни, маданиятни, 
адабиётни ҳаётининг мазмун-моҳиятига менг-
заб яшайди, куч олади, эртанги кунга ишончи 
ортади. Воҳамиз бўйлаб йўлга чиққан маънави-
ят ва тарғибот карвони ғузорликларга ҳаётсе-
варлик нашидасини бағишлади. Эл эъзозидаги 
шоир ва ёзувчилар, санъаткорлар, актёрларнинг 
халқ билан юзма-юз учрашувларида кўтаринки 
руҳиятни теран ҳис қилишаётир. Улар янги Ўз-
бекистоннинг эртанги истиқболига ўзгача умид 
билан боқмоқда. Тадбирлар жараёнида дил-
тортар суҳбатлар, жўровоз ижролар ўзига хос 
байрамона руҳ касб этди. Нуроний отахонлар, 
онахонларнинг дуоларида юртимизда инсон 
қадрини улуғлаш сиёсатининг бардавомлигига 
ишонч ва ҳайрихоҳлик акс этди.

Тўлқин ЭШБЕК, 

Ўзбекистон Ёзувчилар уюшмаси 

аъзоси

ИНСОН ҚАДРИНИ УЛУҒЛАБЭлликдан ортиқ эл ардоғидаги олимлар ва бир гуруҳ 
санъаткорлар 9 май – Хотира ва қадрлаш куни муносабати 
билан Иккинчи жаҳон уруши қатнашчилари ва нуронийлар 
ҳузурида бўлишди. Чироқчи туманида истиқомат қилаёт-
ган  уруш қатнашчиси Жўра Ёдгоров хонадонига ташрф 
буюрган Республика Маънавият ва маърифат маркази 
раҳбари Минҳожиддин Мирзо отахонга Президентимиз 
номидан йўлланган табрик хатини ўқиб эшиттириб, унга 
15 миллион сўм пул мукофоти ва қимматбаҳо совғаларни 
топширди. 

Бизнинг ижодий гуруҳ эрта тонгда Миришкор тума-
нига кириб бораркан, беихиёр маҳаллалардаги бир-би-
ридан шинам уйларига, дарвозалар ёнида чаппар уриб 
очилиб ётган оқ, қизил, қирмизи атиргулларга кўзимиз 
тушди. Равон йўллар четидаги кўпйиллик бобоёнғоқлар, 
“Яшил макон” давлат дастури асосида бунёд этилган 
янги боғлар, кўкламнинг эрка шамолларида тебрана-
ётган чексиз буғдойзорлар, бир-бирига туташ узум-
зорлар, ўрикзорлар, олмазорлар қалбларимизга ҳузур 
бағишлади. Ипак қурти учун тут кесаётган пиллакорлар-
ни завқ билан кузатдик. Йирик-йирик марватак тутлар 
тагидан мажондек оқ тутларни тераётган қизалоқларга 
қараб болалик хотираларимиз уйғонди. Ҳовлилари-
да анорлар қийғос гуллаган. Қатор-қатор анорзорлар, 
атиргуллар, қип-қизил лолақизғалдоқлар ёнида сурат-
га тушамиз. “Мана сизга миришкорнинг табиий қизил 
гиламлари”, дейди бизни машинасида олиб юрган ҳай-
довчи  йигит. 

Туманда ўз миллий қадриятларини сақлаб қолган ўз-
бек, араб, тожик, туркман милатига мансуб турли халқ 
вакиллари умргузаронлик қилар экан. Мен бу одамохун 
кишиларни, Жейнов ва Янги Жейнов маҳаллаларда ўт-
ган учрашувларни умрбод ёдимдан чиқармайман. Бу 
ерда Ўзбекистон халқ артисти Тожиддин Муродов тавал-
луд топган. Машҳур ҳофизнинг ўғли, таниқли хонанда 
Шарофиддин Муродовнинг ҳамқишлоқлари тадбирга 
селдек оқиб келди. Аҳоли ундан “Гулузорим”, “Мардлар, 
қабул этинг қалб саломимни” қўшиқларини, айниқса, 
отаси – Тожиддин Муродовнинг Фузулий ғазали билан 
айтиладиган “Ғамзасин севдинг” ашуласини қайта-қайта 

сўрашади. Жейнов маданият саройида ушбу қўшиқни 
ижро этиш учун Муродовлар сулоласининг 11 вакили 
саҳнага кўтарилди. Бу такорорланмас мунир лаҳзалар 
эди.

– Ўқувчиларимиз бошланғич синфлардаёқ бирор 
чолғу асбобини чалишни, миллий лапарлар, терма-
лар айтишни ўрганадилар,  – деди Миришкор тумани 
халқ таълим бўлими мудири Бектош Шодиев. – Мактаб 
давридаёқ ёшларда илмий ишлар қилиш қобилиятини 
шакллантирамиз. Қайси маҳаллага борманг, адабиёт 
ва санъатга илмий ёндашаётган иқтидорли ёшларнинг 
чиқишларини кўрасиз. Ҳар бир мактабнинг ўз музейи 
бор. Педагогик жамоалар  ўз фанини чуқур билиш билан 
бирга, замонавий инновацион технологияларни жиддий 
ўрганган. 

Тумандаги  Миробод, Барака, Қурама, Аввона, Ай-
зобод, Янгиариқ, Балуж, Наврўз маҳалларида бир-би-
ридан файзли давралар гувоҳи бўлдик. Нафақат 
улар биздан, балки биз ҳам улардан маънавий озуқа, 
куч-қувват олдик. Маданият саройида бўлиб ўтган 
концерт дастурларида хонандаларга жўровоз бўлдик. 
Дунёнинг 20 дан ортиқ давлатида муваффақиятли 
ижодий сафарларда бўлган Миллий қўғирчоқ театри 
актёри, Ўзбекистонда хизмат кўрсатган артист Фатхул-
ла Хўжаев ўз чиқишлари билан болажонлар қалбига 
завқ улашди. 

Айниқса, 30-мактаб ҳовлисида  “Қурама” МФЙ аҳоли-
си билан ижодий учрашувга таклиф қилишганида бошим 
кўкка етди. Ижодкорга бундан ортиқ бахт бўлиши мумкин-
ми!? Энг эсда қоларлиси, 500 дан ортиқ одам йиғилган 
тадбирда 90 ёшли Турсунбой ота мени айтишувга чорлаб 
қолди: “Очлик, қаҳатчиликни кўрган одамман, – деди 
отахон ўз сўзида. –  Кунжара еганман, ҳали ҳануз унинг 
аччиқ таъми оғзимда. Мен энди кун кўрдим. Ўзбекистон 
байроғини кўзга суртаман, бу кунларнинг қадрини шеърга 
соламан. Қани, Зулпия қизим, бошладик”.   

Айтишув бошланди. Меҳмоннавозлик, ўзбекона 
урф-одатлар, мезбонлик ҳурмати юзасидан, отахон тан 
берди: “Мен ким, Турсунбой Таввакалман. Менинг сак-
кизта қизим бор, сени тўққизинчи қизим қилиб қабул 
қиламан. Уйимга борасан, қўй сўймаган номард”, деди.  
Табаррук отанинг саккиз қизи даврага чиқишди. Улар 
сафида тўққизинчи қиз бўлиб, Турсунбой отамнинг ёни-
да суратга тушдик. Мен гўдакдек беғубор бу отахоннинг 
уйига бошқа сафар келишга ваъда бердим.

Сафар тугаб Тошкент сари қайтар эканмиз, юрагим-
нинг аллақайси толалари Қашқадарёга уланиб қолганини 
ҳис этдим.  Раҳмат, Қашқадарё!  Дунёга авлиёлар берган 
муқаддас маъво. Биз сен билан хайрлашмаймиз. Маъна-
вият карвонлари билан қайта-қайта дийдорингга ошиқа-
миз ва Сенга таъзим қилиб, айтамиз: “Ассалом, Қашқа-
дарё, қалби дарёлар юрти!”

Зулфия МЎМИНОВА, 

Ўзбекистонда  хизмат кўрсатган 

маданият ходими.

ҚАЛБИДАРЁ ҚАШҚАДАРЁ
Давоми, бошланиши 1-саҳифада

Давоми, бошланиши 1-саҳифада

Шодмонқул САЛОМ

Бисмиллоҳир Раҳмони Раҳийм!
Айбимни яширгил, Алийул Азим!
Шайтондин олис-у ўзингга яқин,
Ғарибинг ҳолиға ташлагил разм!

Оламнинг Саййиди Расули Аҳмад,
Соатда сўзини айтар Муҳаммад.

Ғарибнинг саломи не бўлғай, вале,
Ажаб эрмас, деса: “Умматим, бале!”

Ернинг тўрт буржидай улуғ Чори ёр!
Ҳар бирин тоғлардек ҳайбатлари бор!

Сиддиқнинг ғоридек, кўҳнасан Дунё!
Ўзинг раҳмат қилғил Сиддиқни, Оллоҳ!

Одиллар сафининг бошида турган
Ҳазрати Умардир, ҳақни буюрган!

Набий халифаси Ҳазрати Усмон,
Юртимга етгандир амридан Қуръон!

Илм денгизидек чайқалмиш Али,
Авлоди Саййиднинг отаси – Али!

Улуғ саҳобийлар сафлари узун,
Битмоққа хор умрим беролмас тўзим!

Ул зотларнинг бари раҳмат топсинлар,
Азиз юзин жаннат ели ўпсинлар!

                  * * *

Саъдийнинг оғзига туфлаган Хизр,
Машраб-у Сўфийга*ойтқони бордир?!

Мулло Жомий демиш: 
Кифтда йўлбарс, шер,

“Товус ҳам парранда, дўстим, Алишер!” 

Ўтдилар, кетдилар, устозлар – шариф,
Борин яширмади Абдулла Ориф!

Зўрларни эсладим – зўр пири бордир,
Сўзнинг маромининг бир сири бордир.

                  * * *

Одамнинг белидан Ҳавво қорниға
Ўтган замонимда тушдим ўрнимға.

Бир от туёғининг остича ердан
Ўн минг гуноҳкор бош юксалар бирдан.

Одам хатосидан то Соатгача
Ёнган ўчоқларнинг бариси ўчар.

Одамнинг нафсини уйғотган оғоч,
Менинг кулбамдадир, ана, синч – ёғоч!

Эй, Дил, ёришмасанг шафқат нуридан,
Келгил, шўрбо осдим қисмат шўридан.

Икков ҳасрат қилиб бирга ютармиз,
Исрофил садосин ғамгин кутармиз.

                  * * *

Яқин тарихдаги кечмишим бундай,
Гоҳ бадр туни, гоҳ ҳижронли ондай.

Мулла Салом отлиғ бобомиз бўлган,
Тақдир ўн ёшинда етимлик солган.

Ўн уч ёшда Омон Турди бобога 
Куёв бўлиб келган кўнглидарёга.

Салом калта деган лақаб ҳам олган,
Оёқ узангига етган-етмаган.

Қўйниға ёрти нон сиғмаган сағир,
Ўзинг раҳматингдан йўқлагил, Кабийр!

Бобонинг тўнғичи аммамиз – Марям,
Зимистонин нурга ғарқ этгил, Эгам!

Сўнг ўғил туғилган – Абдуғанийси,
Тоғдай ўғлон эди, гапнинг маъниси.

Бул ўғлон тўқсон тўрт ёшинда ўтди,
Жумъа чошгоҳида манзилга етди.

Кейин дунё кўрмиш аммам Зулайҳо,
Алпомиш ғайрати кўксида иншо.

Сўнгра туғилгандир ой аммам – Тилло,
Икки ўғил, етти қиз қолди, илло!

Раббим, раҳмат айла бул аммаларни,
Қадрига етмаган биз – иниларни.

Мақол-у маталга ичи кон, талъат,
Тўртинчи Зарбиби – шул қолди фақат.

Роббим! Унинг есир умрин узун қил,
Хизматида турсин икки ўғлон – қул!

Сўнг балиқ йилида туғилмиш отам,
Тил-у қулоғи йўқ, лек илки Ҳотам.

Мен билгандин бери падарим – рўза,
Сабот ёвғонидан тотинган – кўза.

Етмиш йил элатнинг молини боқди,
Заранг таёғига жоласи оқди.

Бизларга “ош-ҳалол” пулин едирди,
Тўнгмой бериб, йўл-йўл чопон кийдирди.

Одамлар сайлда овул қидирди,
Отамиз йўқолган қўйни қидирди.

Ё, Раббим! Мискиннинг умрини бергил,
Қиблагоҳимизнинг айбин кечиргил!

Жумъа кун дунёни кўрди, қувонди,
Етти ёшда умри ўчоқдай ёнди.

Бир суқ киши назар айлаганмиш бад,
Тангрим! У чолга ҳам осон қил, минбаъд!

Сўнг дунёга келган ҳожи оғамиз,
Биз унга ука ҳам куёв бўлғанмиз.

Пошшоқул ҳожи дер, элда номи бор,
Раҳматли момомга ўхшаган – бўйдор!

Ҳожига ўн фарзанд бергансан, Раббим!
Эккан ҳосилини ўролсин ҳар ким!

Сўнгра момомизга Тангри ёр бўлган,
Бирдан учта ўғил очунга келган.

Ҳасан, Ҳусан, Юсуф – оғаларимиз,
Маҳшарда сув тутар жилғаларимиз.

Ҳасани ўттиз уч қор босган эди,
Иккисини калхат гўдаклай илди.

Раббано! Авф этгил, бул уч жўмардни,
Отасидан олдин қўзғолган дардни!

Энг аввал айтмоғим лозим бир зот бор,
У марҳум момомиз ой юзли – Анбар!

Анбар момомизни куюк кўр қилмиш,
Не деб йиғлаганин бир Оллоҳ билмиш!

Аввал “ўғлим – ёлғиз” деб шўриш тортган,
Сўнгра отамизнинг аламин ортган!

Элга кундай иссиқ нон тутган тандир,
Раиснинг аёли – ҳаёти – фандир!

Уруш етимларин қорнин тўйдирган,
Фарзандлардан ортиб меҳрин ийдирган.

Бобомиз кетганда отлиқ-пиёда,
Она лочин каби турган қиёда.

Бир вақти Ғузорга кўчган чўпонлар,
Қаттол қишда емиш излаган жонлар.

Тизза бўйи қорни оралаб, очиб,
Пошшолиқ молиға ичлари ачиб.

Бобомиз кетганлар Бойсунга – юртга,
Онажонин кўмиб қайтганлар ортга.

Ўшал кечаларда момомиз Анбар,
Бир этак боланинг қорнин тўйғизар.

Чўпоннинг ҳам гоҳо чопсони бўлар,
Тузни еб, унутар нодони бўлар.

Бобомиз уйига боқмай ўтганлар,
Ўзлари еб, ортса итга отганлар.

Момомизнинг шаҳди – уч йигитга бас,
Ўғил-у қиз билан мол урган хуллас.

Офтобага солиб қайнатиб еган,
Қовурсак, исидан пайқарлар, деган.

Офтобага солиб қайнатиб еган,
"Подшо! Молинг биздан азизми?" деган!

Раббим-ов! Сен ўзинг шафқат айлагил!
Анбар момомизни раҳмат айлагил!

                  * * *

Алқисса, суҳбатим авжига келди,
Ота-онамиздан сўйлайин энди.

Балки, бировларнинг юзи тиришар,
Ватанни шу зайл улуғ қилишар!

Менинг тарихим бу, менинг шоним бу,
Шул заминда кечган жараёним бу!

Алқисса, суҳбатим авжига келди,
Ота-онамиздан сўйлайин энди.

Жумма ҳожи, дейди бировлар алқаб,
Каъбага бормаган, лек тақво бор – зап!

Онамиз шўр етим ўн олти ёшлик,
Ўгай оналардан кўзлари ёшлиқ.

Йўлдош командирнинг қизи бўлганлар,
Сағир-у, лек ойча нози бўлганлар.

Пулҳокимдан баланд – Бозорқўлида,
Момомиз Ойимхол олмиш қўлига.

Отамизга тушган – тақдир равиши,
Икки бенавони топиштириши.

Пойи жаннатимни, раҳмат айла, Раб,
Сўроғин осон қил, ҳолига қараб.

Чин оти Рўзихол эди, муҳтарам,
Рўзада туғилган, кам бўлди хуррам.

Бир отини Тилло деяр эдилар,
Рамазонда кетсам, деяр эдилар.

Рамазонда ўтди – муроди ҳосил,
Раббано, авф этгил, офият қилгил!

Бизларни оламга келтирди, кетди,
Чеварасин кўрди – гўдак сув тутди.

Эй, умри сўзоним, эй, кам кулганим,
Саводсиз-у Қуръон хатм қилганим.

Олти дилбандини – олти шаҳрим деб,
Ўксик ҳаётига ўзи берди зеб.

Маним манглайимда ёлғиз оғам бор,
Умрин қондошларга айлаган дастёр.

Маним манглайимда ёлғиз оғам бор,
Раббим! Пешонамни айламагин тор!

Тўртта эгачим бор, тўрт дуогўйим,
Бизсиз ўтказмаслар маърака, тўйин.

Раббим-ов! Сувсаган гулларим асра,
Ёмонлик кўрмасин ҳеч бири сира.

Тангрим! Ўзинг берган учта қўзим бор,
Икки ўғил, тағин битта қизим бор.

Ё, Раб! Чумолидан қанча қарзим бор,
Даргоҳингга кетган митти арзим бор.

Ўн бир ойлигида учган юлдузим,
Тошканни ҳўл қилган ай, ёшли кўзим.

Ё, Ғаффор! Айбимни мағфират қилгин!
Қолган ҳаётимни маърифат қилгин!

Кўп юрдим гуноҳзор чўлда галдираб,
Қашқир ҳам тегмади, кўп шукр, ё, Раб!

Кўп юрдим, кўп кулдим, кўп ирғишладим,
Не бўлар – билурсан, ўзим билмадим.

                   * * *

Хўп сўзамол бўлдим, раҳм айла, Раҳийм!
Кўнглим ҳам бор экан, сақла, Ҳабибим!
Аввалу охири Ўзингга, Ҳакийм!
Билгувчи, бергувчи, олгувчи – Салийм!
Дерман: Бисмиллоҳир раҳмони раҳийм!
Дерман: Бисмиллоҳир раҳмони раҳийм!

•Сўфий – Сўфи Оллоёр

Бир сўз ёзиб бериш керак бўлиб қолди. 
Сўзки, шоир инимга, шоир инимнинг ўзига бўлса-

ям майли эди, унинг яп-янги шеърига, шеърки, сал-
кам бир достоннинг юки-залвори ортилган беш-олти 
қоғозли бағишлов-манзумага! Қоралама-мусаввада 
нусхасидан оққа кўчирибоқ, қимтиниб-ийманиб “...
бир ўқиб берсангиз...“ дея менга тутқазгани ҳамоно, 
газетада устозлардан юқтирган неча йиллик одатим 
бўйича дарров сарлавҳага кўз ташладим: “Илдизла-
рим” деб қўйилган экан – маъқул келди. Илк таас-
сурот муаллифнинг фойдасига ҳал бўлганини сез-
дирмайин, манзумани олиб қолдим. “Ҳар недирким 
аёндир, не ҳожати баёндир” дейди донишмандлар.

Шодмонқул (Худо берган исми ҳам жисмига мо-
нанд) юриб турган, яшаётган дўмбирага ўхшайди. Бун-
дан йигирма йиллар бурун Термиздаги меҳмонхона 
дарвозасида бугунгидай ийманиб турган, Сурхон қуё-
шида куйиб-қорайиб кетган ранги тиниқ озғин ўсмир 
йигитчани ҳам ўшанда нима учундир дўмбирага қи-
ёслаган эдик. Дўмбираки, Худойимнинг устахонасида 
меҳр билан тарашланган, торлари ҳам меҳр толалари-
дан эшилиб, дунёни куй ва шеър билан забт этгудайин 
яп-янги, тоза ва озодагина жонли бир дўмбира! 

Йигитча Термиз университетининг химия факуль-
тетида ўқир экан. Шеърият кўнглига ўзининг кимё-
вий сеҳрини солгани учунми – шу дарвозаларга бош 
уриб келибди.

Кейин... ёш ижодкорларнинг Зомин анжуман-
лари, Миллий университет қошидаги Олий адабиёт 
курсларида таҳсил, ҳар хил газет ва журналларда 
– ярим мухбир, ярим шоир бўлиб хизмат қилишлар, 

шеърлар ва китоблар, китоблар ва устозлар. “Тиниқ” 
жумласидан «т»ни «с» ҳарфига алмаштирган хато-
лар, тажриба ва хулосалар, яна китоблар, китоблар, 
китоблар. Азиз устозларнинг меҳри ва қаҳри, қаҳри 
ва меҳри. Ҳаёту тирикликнинг қувончу изтироблари, 
айрилиқ ва дийдорлари – барча-барчаси кўнглига 
Яратган эгам сўз завқини солган киши учун беиз 
кетмагандир ахир, деган ўй-хаёллар билан “Илдиз-
ларим”ни ўқиб чиқдим.

Мутолаа жараёнида устоз адибимиз Шукур Хол-
мирзаевнинг “Қадимий Бақтрия тупроғида” номли 
эссеси хаёлимга келаверди. Унинг ёзилганига бир 
кам эллик йил – салкам ярим аср бўлибди, лекин ҳали 
ҳанузгача Шукур ака ёш ўспирин ёзувчи – ўз дўсти 
Менгзиё Сафаров билан қадим Далварзинтепа қум-
ликларида она юрт тарихини, мард ва танти элнинг 
қадимиятга бориб тақалгувчи теран томирларидан сўз 
ва ҳикмат излаб юргандай – тип-тирик юришибди.

Сўз ва адабиётнинг сеҳри шунда бўлса керакки, 
элни кўтаради, юртни юксалтиради. Эл болалари 
қалбига шоирлик завқу сурурини бахш этади.

Ўтган йиллар ичида шоир инимиз ўзининг шеъри-
ятдаги номини, шоирлик шаънини нон ва туздай оқлаб 
келаётир. Унинг “Шеър сайёраси”, “Тонгнинг иқболини 
тилармен” китоблари шеърдан шеърга, китобдан ки-
тобга улғайиб камол топиб бораётгани, борган сари ўз 
томирларига қайтаётганидан далолат беради.

Унинг ҳар бир шеъри, шеърий сатрлари ортида 
асрларнинг минг йиллик ингроғидай дўмбиранинг 
ҳазин оҳанглари мунгли-мунгли таралиб, эшитилиб 
туради. Кейинги йигирма йиллар давомида бу дўм-

бира анчайин тирналиб, эскиргандай, эскирган сайин 
эса – янги ва кутилмаган оҳанглар чиқараётгани ҳам 
бор гурунг. Шодмонқул ўз ибтидоси – ота-бобоси 
киму наслу насаби қайси томирлардан келганини – 
бугунги куннинг ибораси билан айтганда Ўзлигини 
билмоқ йўлида қалбини тирнаб-тимдалаётган дунё 
билан баҳслашмоққа киришибдими, демак йўли, са-
фари бахайр ва бехатар бўлсин! Баъзи нуқталарда 
сўз кўпайгандай туюлса-да, кўпроқ нуқталарда яхлит 
ёмби дарднинг мўл-бисёрлиги – бу айбни билдирмай-
гина дардпўшлаб қўйгани ҳам яхши тажриба. Кимё 
факультетида таълим олган Шодмонқулнинг кўп ин-
жа-нозик ташбеҳлари Менделеев бобо жадвалидаги 
элементларнинг етти ухлаб тушига ҳам кирмагани би-
лан янада қизиқ ва фараҳбахш. Мен “Илдизларим”ни 
атай шарҳлаб ўтирмадим. Уни ўқиш, ҳис этиш керак, 
деб ўйлайман. “А... ака, бу... сўз қани?..” дейилса агар, 
“Сенинг сўзинг ҳей Зараутсойнинг деворларида, бо-
боларинг чизиб кетган сенинг сўзингни” дейман-да, 
“Сенинг сўзинг, ана, Бойсун этагида Эшони Судур 
сиймосида кўмилганига салкам юз йиллар бўлди, за-
мон шарофати ила энди тирилиб келаётир...” десам-
микан? “Сўз бўлмади, сўзбоши йўқ” деб жавоб бериш 
азобини ўз чекимга олиб, улкан адиб Тоғай Мурод хо-
тирасига бағишланган шеъридан тўрт сатргина мисол 
билан ёзилмаган бу сўзга нуқта қўяман:

Бу юракда нелар бор,

Нелар йўқ бу юракда.

Тангрига хатлар ёзсам,

Қорлар ёғар фалакдан.

Сирожиддин САЙЙИД,

Ўзбекистон халқ шоири

ÓÇÎ£ËÀØÃÀÍ ÑÀÉÈÍ ß£ÈÍËÀØÌÎ£ Мактаб
Ғалаба байрами куни тадбир тугаши 

ҳамоно жангчи боболарни ўзимизча 
“бўлишиб” олардик.

– Йўлдош бово бизники.
– Бир қўл бова, анови, Саттор бово 

бизга.
– Чўтбой бовони биз оламиз.
– Тали бово 9-А га...
Синфма-синф бўлиниб, мактаб 

боғида фахрли “фронтовик”ларнинг 
жон сар гузашт ларини тинг лардик.

Орадан қирқ йил ўтди. Содда ва 
беғубор болалик ҳам ўша боболарим ор-
тидан биз билан хайру хўш этиб кетди. 
Қишлоқда бугун уруш иштирокчилари 
қолмади. Улар юрагида чўкиб ётган уруш 
оғриқларини ҳам ўзлари билан бирга олиб 
кетишди. Бугун бир ёзувчи, уруш кўрган 
адиб сифатида менга азоб бераётган са-
волларнинг жавоблари ҳам уларнинг қалб 
қўрида қолиб кетганини ҳис қилаяпман. 

Эҳ, менинг беғуборгина болалигим-
нинг боладил боболари. Инсон умрини 

азиятга айлантирган минг бир оғриғу 
азобни ортмалаб кетдингиз, индамайги-
на, бировга оғирингиз тушмай, заминга 
оғирлик қиладиган юрагингиз оғриғини 
ҳам ҳатто биз болалар, жасоратпарвар 
ўқувчиларга билдирмай кетибсиз. Биз, 
шумтака болаларга ҳар би-
рингизнинг уруш ҳақидаги 
ҳикояларингиз ёд бўлиб кет-
ган эди. Ўзимизча устингиздан кулиб 
қўярдик: “У уккағардинг боваси, созлаб 
алдади-я...” Лекин, шундай бўлса-да, 
сизлар тўқиган маталларни жон қулоғи-
миз билан тинглардик. Мароқли эди-
да, мароқли. Бугун... бугун эса... ёшим 
элликдан ўтиб англаб қолдим, сизлар 
биз болаларнинг қалбимизни, шуури-
мизни аяб-авайлаган экансиз. Шунинг 
учун бизни алдаган экансиз...

Саттор бобо
Эндигина гулдан ариган мактаб 

олмазорида гуруҳ-гуруҳ бўлиб давра 
қурган ўқувчилар уруш боболарининг 
ҳикоясини тинглашади.

– Бово, Исталинград ҳақида кино 
берди. Битта солдат айнан Сизга ўх-
шади. Шу Сиз эмасмикинсиз-а, бово? 
– дейди қитмиргина Нурқўзи.

– Исталинград бўлса, менда ўша, – 
дей ди Саттор бово жилмайиб.

– Човиб (югуриб демоқчи) кетаётган 
экансиз?

– Қаёққа қараб човоётган эканман?, 
– ҳушёр тортади Саттор бово.

– Олға-да, олға қараб, – дейди Нурқў-
зиси тушмагир муғомбирлик билан.

– Олға қараб бўлса, менда ўша, – 
дейди Саттор бово астойдил завқланиб.

– Бово, қўлингиз Исталинградда узи-
либ тушган-а? – сўради Ўктам синф дош. 

Бизга бовонинг нима деб жавоб бе-
риши аввалдан маълум бўлса-да, яна 
унга жон қулоғимизни тутамиз. Бово 
шу саволга жавоб бераётиб ҳамиша бир 
нуқтага тикилади, сўнг бир қўли билан ён 
чўнтагини кавлаб носқовоғини олади-да, 
тиши билан тиқинини очиб, носқовоқни 
тўқиллатиб тили тагига нос ташлайди, 
бизга шу жойи ҳам қизиқ. Кейин яна 
жилмаяди. Бизни боп лаб калака қилаёт-
ганидан юзига табассум ёйилади:

– Хуллас, шу десанглар, жанг бош-
ланиб кетди. Сўқа-сўқда билмай қоп-
ман. Ўзиям пашистни чиққан жайига 
тиқиб қайтдик, камондир сўраб қолди:

– Расулов, қўл қани, қўлинг қани?, 
деб. Қарасам, қўлни иснаряд узиб 
кетган экан.

(Болалар бир-бирига маъноли қараб 
кулишади. Ўктам ўзича кўз қисиб қўяди).

– Бово, оласиз-а, қўл узилиб туша-
ди-ю, оғримайдими?, – ўсмоқчилайди 
Шукур ошнамиз.

– Ҳа-я, менга қара, сен Эшқул кал-
нинг невараси, айтаяпманку, жанг ку-
чайганда, сезмай қолибман деб. Ўша 
пайтда қўл эсга келадими, эси йўқ... 
Бўлди энди, қани тарқалинглар! Ҳамма-
ларинг яхши ўқинг лар.

Йўлдош бобо
Нариги даврада Йўлдош бово бир 

оёғини Берлинга ташлаб келгани, лаъ-
нати душманга: “Ма, шу оёқни сен ол-
санг олгин, фақат энди урушни тўхтат, 
таслим бўл”, – деб ҳушидан кетгани, 
кейин уруш тугагани-ю, ғалаба бўлга-
нини госпиталда эшитганини сўзлаёт-

Қўчқор НОРҚОБИЛ

ГЎЗАЛ ЁЛFОНЛАРИ

ган бўлади. Аниқ шундай, ана ғалаба 
шовқинидан бовога қўшилиб болалар 
“урра-а-а-а-а!!!” деб қичқиришаяпти. 

Чўтбой бобо
Яхшиси, ана, Чўтбой бовонинг 

даврасига борганим маъқул. Бово-
нинг ҳикояси ҳам авж нуқтасига етиб 
қайтаётган пайти эди:

– Кейин-чи, кейин нима бўлди?
– Кейин шундай кўзимни очиб қа-

расам тепамда лаънати Гитлер туриб-

ди. Айт дим-ку, хандақда туп роқ остида 
қолган эканман деб.

– Кейин-чи, кейин?
– Автомат ҳам туп роқ тагида қолиб 

кетган. Шу пайти итдан тарқаган Гитлер 
кўзимга қўлини тиқиб олса денг лар.

– Чўтбой бово атайлаб 
қора резина билан тўсилган 
кўр кўзини очиб кўрсатмоқчи 
бўлади.

– Э-е-ей, шартмас, очманг бовожон, 
оманг. Кўзингизни олдин кўрганмиз, – 
дей ди тайсалланиб Тоштемир, – бу ёғи-
ни давом этаверинг бово, бу ёғини.

– Бор гап шу, – дейди бово ҳам қо-
воғини уюб, кўр кўзини болалар кўриш-
ни истамаганидан гўёки ранжигандай.

– Сиз Гитлерга индамадингизми?, – 
ижикилайди Шафоат.

– Нега индамайман?! Ҳаромининг 
чўзилган қўлини шартта кесиб ташладим.

– Уууу, уккағарди ули-ей, – дейди 
Нурмат.

– Гитлер ўлдими?
– Ўлади-да, тирик қоладими йўқа-

сам...
– Уууу, уккағарди ули-ей!!!
– Бово, оласиз-а... Гитлерни ўлдир-

ган бўлсангиз, сизга герой-перойлик 
беришмадими?

– Беришмоқчи бўлди. Гитлерни ўл-
дирасану, беришмайдими?

– Ахир, берса тақардингизда, йўқ-
ку, – дейди Шафоат энди очиқчасига 
бовонинг жиғига тегиб.

– Ўртоқ Исталин хапа бўпти-да-а?
– Ууу, уккағарди ули-ей!
– Ҳой, тирмизак. Бунча уккағарлай-

сан... Кимни сўкаяпсан? Сўкма. Иста-
линни сўкма...

– Хўп, бовожон, хўп, ўлолмаяпман-
ми Исталинни сўкиб, – дейди Нурмат. 
– Исталин нега хапа бўпти? Ўлдирга-
нингиз яхши бўпти-ку Гитлерни..., – яна 
қитмирлиги тутади Нурматнинг.

– Ҳ-е-ей, Чори бовонгнинг ўзгина-
сисан-а, эзмасан. Ахир, Исталин менга 
у лаънати Гитлернинг тириги керак эди. 
У иблисга икки оғизгина гапим бор эди, 
дебди. Эҳҳ, Шерматов уни бекор ўлди-
рибди-да. Тирик қолдириши керак эди, 
дебди. Шунинг учун геройликни эмас, 
манави “Қизил юлдуз”ни бериб юбо-
рибди. – Бово чап кўксидаги чўғдай 
порлаб турган орденни кўрсатади. 

Биз
Бугун тонг саҳарда ўша болалик 

чоғларимни хотирладим. Кўз ўнгимда 
жангчи боболарим гавдаланди; Ғала-
ба байрамида улар мактабимиз ҳов-
лисида тўпланишарди. Улар жуда кўп 
эди. Кўксида осилган орден-медаллар 
урушнинг энг оғир жароҳатлари, аччиқ 
аламли кунларидан сўзларди. Улар 
кўксида титраган юракларида уруш 
оғриқлари зарби сезилиб турса-да, 
ўзларини дадил ва тетик тутишга ури-
нишаётганини биз болакайлар эҳтимол 
англамагандирмиз. Бироқ, бироқ, улар 
лаънати урушнинг даҳшатли фожиа-
лари ҳақидаги ҳақиқатларни атайлаб 
бизга сўзлаб бермаётгани, гўзал ёлғон-
лар билан бизнинг беғубор қалбимизни 
аяётганини ҳис қилардик...

Биз ҳам уларнинг уруш ҳақидаги 
ҳазил-ҳузул маталларига гўёки ишона-
ётган каби жон қулоғимиз билан тинг-
лардик. Ҳа, биз болалар ҳам уларни 
аярдик. Айтинг, бошқача бўлиши мум-
кинмиди?

Манзума



АДАБИЙ ТАНҚИД, АДАБИЁТШУНОСЛИК4 2022-yil 13-may / № 16 (4675)2022-yil 13-may / № 16 (4675) O‘ZBEKISTON ADABIYOTI VA SAN’ATI

Исмоил Тўлакнинг 1982 йили ёзган “Шоир” 
номли шеъри: 

Ҳайрат – кўзларимдан оқар ёш бўлиб,

портламоқ шаштида энтикар юрак –

cатрлари билан бошланади. Шоир вафотидан 
сўнг, таваллудининг 60 йиллиги муносабати билан 
чоп этилган “Эрк шабадалари” номли китобига ҳам 
бу шеърнинг дебоча сифтида киритилгани бежиз 
эмас. Чунки Исмоил Тўлакнинг шоирлик қисматини 
айнан шу шеърда кузатиш мумкин. Дарди, ижод-
корлик руҳияти, эзгу мақсадлари, замон ва шеъ-
рият олдидаги бурчи унинг сўзлари орқали қалби-
мизга сингади.  Бу шеърни шоир 35 ёшида ёзган. 
Унгача, 1977 йилда унинг “Сени ўйлаб” номли 
биринчи китоби шеърият мухлислари қўлига етиб 
борган, газета ва журналларда шеър лари босилиб, 
адабий жамоатчиликка танилиб улгурган эди. 

Шеъриятнинг асл моҳиятини, шоирликнинг 
масъулиятини чуқур англаб етган ижодкоргина 
“Мен бугун шоирман!” дея олишга ҳақли ва ўз 
қаламини эзгу фаолиятга қандай бахшида этиш 
кераклигини аниқ белгилай олади.

Шеърнинг юқорида қайд қилинган илк сатрла-
ридаёқ шоир қалбидаги дардни ҳис қиламиз. Ҳайрат 
бу, аввало, Яратганннинг яратиқлари, гўзалликлари 
таъсирида инсон қалбида туғиладиган юксак туйғу. 
Асл шеър шу туйғудан туғилади. Шунинг учун ҳам 
шоир бу ҳайратни “кўзларимдан оқар ёш бўлиб”, 
дея изоҳлайди ва қувонади. Чунки унинг юраги бу 
ҳайратдан портламоқ шаштида энтикади. Юракнинг 
портлаши эса шоир учун янги шеър туғилишидир. 
Кейинги сатрларда хаёлидаги тилакларини шу қувон-
чга бош бўлишини истайди. Лекин бу қувонч замонга 
ҳамнафас шоирнинг дарди билан зиддиятлаша бо-
ради: “Бир интиқ талпиниш келар ич-ичдан, Ўзим ўз 
қалбимдан қочай қайларга?”. Ҳақиқий шоир ўз қалби 
ичра яшайди ва унга содиқ қолади. Ҳар қандай ташқи 
таъсирларга сеҳрланмайди. Ҳатто тушуниб етадики, 
унинг пок ва эзгу ўйлари фақат ўзининг ширин ва 
гўзал хаёли. Шу боис аччиқ изтироб билан: “Мен 
бугун шоирман телба севинчдан, лабимни босаман 
аччиқ майларга”, дейди. Май – сарҳушлик тимсоли. 
Сарҳушликнинг аччиқлиги эса, шоир учун дардли 
шеърларни туғдирувчи руҳий ҳолат. Исмоил Тўлак 
шеърларидаги нолаларнинг асл илдизи шундан. 

Бўронлар – дўстим, дунё ғамига кўксимни 
очаман, дейди у. Энди у борини фидо қилишга 
тайёр – ҳаммаси “севги номига” бахшида. 

Мен бугун шоирман!

Новдадаги ёлғиз сарғимтир япроқ – 

йигит йўлларига интизор Қиздир.

Унинг кўксидаги муқаддас қийноқ – 

ҳали дунё англаб етмаган Сўздир.  

Сарғимтир япроқ – шоир қалбидаги тўкилиш 
олдида турган эзгу туйғулар. У бир суянчиқ ис-
таб турган интизор қизга ўхшатиляпти. Қалбида-
ги қийноқ шунчаки қийноқ эмас, балки муқаддас 
азоб. Бу муқаддас туйғуни ҳали дунё англаб ет-
маган Сўз деб билади. Демак, шоир мана шу Сўз 
азоби билан қалам тебратади. 

“Ўшал сирли сўз – 
сеҳрин кашф этмоққа 
аҳд айладим, – дейди 
шоир шеър хулоса-
сида, – аҳд илҳомим 
чашмаси бир жуфт 
қора Кўз”. Бу бир жуфт 
қора Кўз – пок туйғули 
инсон. Унинг муқаддас 
қийноқдан тўкилган кўз ёши – сирли сўз. Уни 
кашф қилиш, дунёга англатиш ва пок туйғуни 
асраб қолиш учун ҳам ўша бир жуфт қора кўз 
шоир нинг илҳом чашмаси. Шунинг учун ҳам: 

Юзларимни ювмоқдадир бахт...

Мен бугун шоирман! –

дейди қатъий оҳангда. Шеърнинг хулосаси шу. 
Бу шеър шоир ижодининг бир низоми каби. 

Унинг бизга қолдирган аксарият адабий меро-
сини чуқур таҳлил қилиб англай олсак, сабабият 
риштаси мана шу “низом”га бориб боғланади. 

Шоирнинг шеъри шоирнинг ўзи каби бўлолса-
гина чин шеъриятдир. Исмоил Тўлак ижоди мана 
шу жиҳати билан ҳам қадр ли ва шоирни яхши 
билганлар мен каби унинг ҳам ижодкор, ҳам 
инсон сифатида бирдай фазилатга эга эканини 
ибрат қилиб кўрсатадилар. 

“Ўттиз йил шаҳарда орттирган – гуноҳу саво-
бим: бир қоп Сўз – бир жаҳон орқалагунча, мун-
киллаб боряпман қишлоғим томон” – мана, бир 
шоир-инсоннинг умр портрети.

Пойи патак бўлолмайман,

ғоз тутаман ғариб қаддимни,

Кўкрак холи мукофотлардан.

Костюмнинг ёқаси илма-тешикмас...

Яшагим келади 

маломатларсиз,

фисқу фасодларсиз,

хушомадларсиз,

Барча қўли қадоқ одамлардек жим.

Исмоил Тўлак ўзи ёзганидай яшаб ўтди, лекин 
ўзгалар маломати, фисқу фасодларидан кўнгли 
озор чекди. Шоир биларди, ўзининг кимлигини, ўз-
галарга ўхшамаслигини ҳам. Шунинг учун у алоҳи-
да бир шеърида такрор ва такрор “Исмоил Тўлакни 
билмайсиз!” дея ўзлигидан огоҳ этишга жазм этган. 
Хулоса сифатида шеърдан биргина банд:

Сизнинг тилингизда 

сўзлашмайди у,

унинг ўз олами,

бор ўз лисони.

Ўзи яратган Руҳ мамлакатининг 

ёлғиз фуқароси,

ёлғиз султони.

Исмоил Тўлакни билмайсиз!

Шунга ишонамизки, шоирнинг “Ўзи яратган Руҳ 
мамлакати”, яъни бутун ижоди  Исмоил Тўлакни би-
лишга шеърият мухлисларини ўз сеҳри билан дои-
мо чорлайверади. 

Баҳодир РАҲМОНОВ

БИР ШЕЪР ШАРҲИ

“МЕН БУГУН ШОИРМАН!”

“Тил олими Низомиддин Маҳмудов билан 
ош-қатиқлигимиз бор десам, лоф бўлару, аммо 
кўрган-кўришган жойимизда минг йиллик қадрдон 
каби ўзаро бир яқинлик туйишимиз (кўнгил сеза-
ди-да) бор гап. Ҳар ишда саранжом-саришта, мин-
ган отининг узангисигача ярқираб турадиган боҳаф-
сала одамларга азалдан ихлосим баланд. Дарвоқе, 
тил илмидек сердиққат соҳада бусиз бирор нимага 
эришиб бўларканми?! 

У эмас, бу эмас, икковимизни руҳан бирордар-
лаштирган ришта Сўзга муҳаббат бўлса керак; у 
кишининг сўз назариётию каминанинг сўз амалиёти 
билан машғуллиги элга маълум. Яқин эллик йилдан 
бери тенгдошу сафдош сифатида бу пухта қалам-
дан чиққан катта-кичик асарларни бақадри имкон 
кузатиб келаман ва ўзимча назариётчига дўниб 
баҳолар бўлсам, Низомиддин Маҳмудовдек услу-
би пишиқ, матн тузишга моҳир бошқа тилшуносни 
билмайман. Бу гап қутлуғ сана баҳона ёки “ўзига ўзи 
жавоб берадиган” икки оғиз сўзбоши битиш шара-
фига эришган ширинсухан қаламкашнинг эмас, сўз 
меҳнатида сочи оқарган кишининг чин эътирофи-
дир!”

Низомиддин Маҳмудовнинг тил ва сўз бораси-
даги барча фикрлари бирдай татимли, бирдай се-
вимли бўлса-да, тузувчилар уларни ўн беш бўлимда 
тартиб бергани китобни янада ўқишли қилган. Ма-
салан, “Тил – бемисл ва муҳташам синоат” номли 
бош бўлимда тил ва унинг табиати ҳақидаги ёмби-
лашган фикрлар, тадқиқотларда “қўлма-қўл бўлган” 
хулосалар жамланган. Сиз ҳам улардан бирини 
ўқиб кўринг: 

“Тил бениҳоя муқаддас ва муҳтарам неъмат, у 
одам деган мавжудотни шакллантирган, қавмлар 
ўлароқ бирлаштирган, тараққиёт босқичларига 
олиб чиққан, руҳий такомилга бошлаган, тафаккур 

гулшанининг дарвозаларини очган бемисл бир ро-
битадир. Шунинг учун ҳам тилга нописандлик ин-
сониятнинг ўзлигига нописандлик демакдир. Тилга 
эҳтиром ва эътибор эса бу дунёда инсон боласи 
муҳтарамлигининг эътирофидир”. 

Маълумки, тил тафаккурни шакллантириш, бор-
лиқни билиш ва акс эттириш, билимларни тўп лаш, 
сақлаш ва уни узатиш, ҳиссий 
муносабатларни бил ди риш 
каби кўпдан-кўп вазифалар-
ни бажаради. Ер юзидаги 
энг кўҳна фанлардан бири ҳисобланган тилшунос-
лик ҳам одам тилини тадқиқ этиш, тилнинг олам 
ҳодисаларини тушунишу тушунтиришдаги ўрнини 
аниқлашдек юмушлар билан банд. Бироқ яратили-
шидаёқ мўъжиза мақомида бўлган тилнинг табиати 
борасида билимларимиз ҳар қанча бойимасин, ҳали 
бу неъмат бағрига жо бўлган сиру синоатларнинг 
охири кўрингани йўқ. Олим таъкидлагандек: “Таби-
ат ва жамиятда инсон тилидай мураккаб, серқирра, 
серқатлам, сервазифа, шакл ва мазмун таносиби 
таранг ҳодиса камдан-кам топилади”.  Дарҳақиқат, 
“Тил халқнинг тафаккур тарзи-ю миллий сажияси-
ни, яшаш тарзи-ю минг йиллик анъаналарини, бир 
сўз билан айтганда, халқнинг ботиний ва зоҳирий 
борлиғини акс эттиради. Шунинг учун муайян бир 
тушунча бир халқда мавжуд бўлса, бош қасида мут-
лақо бўлмаслиги ҳам табиий”.

Низомиддин Маҳмудовнинг турли йилларда 
чоп этилган “Ўқитувчи нутқи маданияти”, “Тили-
мизнинг тилла сандиғи”, “Тил тилсими тадқиқи”, 
“Тил ва жамият таносиби синоатлари” асарларидан 
сайланган  тил сиёсати ва сиёсат тили, давлат ти-
лининг фавқулодда аҳамияти, она тилининг миллий 
ўзликни тарбиялаши, тил ва жамият таъсирлашу-
ви ҳақидаги қолипдан чиққандек қуйма фикрлари 

китобнинг кейин ги қисмидан жой олган. Олим бир 
ўринда “...давлатда, жамиятда тил масалаларини 
сиёсий, ҳуқуқий ва маъмурий тартибга солиш тизи-
ми, тил муамоларини ҳал қилиш бўйича мафкуравий 
тамойиллар ва расмий-амалий тадбирлар мажмуи, 
мамлакатдаги тил вазиятига режали таъсир қилиш 
механизмлари”дан сўз очса, бошқа ўринда яқин 
ўтмишимизда “Миллий ўзликни, миллий руҳни му-
возанатдан чиқариш учун бутун сиёсат машинаси 
сафарбар қилинган қизил истибдод замонида “она 
тили” деган тушунчанинг моҳиятини ҳам ишдан 
чиқаришга ҳаракат қилингани, “Икинчи она тили” 
деган мантиқсиз истилоҳ таомилга киритилгани”дан 
ёзғиради; “Она фақат ва фақат битта бўлганидан 
кейин унинг тили ҳам битта бўлиши гўдакка ҳам маъ-

лум...”лигидан огоҳ этади;  “Давлат тилига 
бўлган эҳтиром ва садоқатни она-Ватанга 
эҳтиром ва садоқат деб билиш ҳаётимиз 
қоидасига айланиши юртимизнинг ҳар бир 
фуқароси қалбида бикир ҳамиятнинг барқа-
рор бўлиши демакдир” деб тушунтиради.

Бола тарбияси ва маънавиятининг 
шакл ланишида оиланинг бирламчилиги, 
она тили таълимининг ибтидоси оиладан 
бош ланиши, миллий ўзликни англашнинг 
бош шарти она тилини чинакамига севиш, чинака-
мига ўрганиш билан бўлишини Маҳмудов домла-
нинг китобу мақолаларини ўқиб-билиб юрганлар 
яхши билади. Домла ёзган мақола ёки монография, 
дарс лик ёки қўлланма бўлар, уларда айтиладиган 
гап сарлавҳадаёқ англатилади. Сарлавҳанинг ўзи-
ёқ ўқувчини тил ҳақида ўйлатади, топиб гапириш-
га ўргатади. Масалан, “Аждоду авлодни аллала-
ган тил”, “Оила, бола ва тил”, “Нутқингиз қулоқни 
қийнамасин” каби. Китоб тузувчилари ўзбекшунос 
олимнинг ана шу ва бошқа номдаги асарларидан 
тил ва муаллим, оилада тил тарбияси борасидаги 
хулосаларини шундай сайлаб олганларки, натижа-
да илмда иқтибос деб баҳоланадиган ҳолатлар чи-
накамига панд мақомига кўтарилган: “Бола – лой, 

она – кулол” деган мақол бор. Она бутун қалб қўри, 
меҳру муҳаббати, имкону иқтидори билан шу оддий 
лойдан гўзал санъат асари яратмоқ учун яшайди. Бу 
тирик асарнинг ҳар жиҳатдан тугал, комил, расо бў-
лиши она кўнглининг энг тўридаги олий орзудир. Бу 
орзунинг тўкис ушалмоғи учун, хусусан, боланинг 
она тилидаги кўникмаларининг камолга етмоғи учун 
она кўп меҳнат сарфлаши лозим”. 

Низомиддин Маҳмудов – тилнинг бемисл си-
ноатидан ҳайрат туйган ва бу ҳайратларини ўктам 
овозда йўйган тилшунос. Унинг глоттогенез – тил  
шаклланиши ҳақидаги ушбу фикри сайланманинг 
“Тил таълими оиладан бошланади” қисмида берил-
ган: “Ҳали тили чиқмаган, ҳали нафақат тил деган 
муҳташам оламдан, балки бошқа оламлардан ҳам 

мутлақо бехабар 
мурғак жоннинг она 
тилидаги алладан, 
ундаги оппоқ оҳанг 

ва онанинг ойдин орзу-умидларини 
опичлаган сўзлардан ғайришуурий бир 
тарзда ҳузур туйиб, адоқсиз ором аро 
сел бўлиши ҳайратли эмасми?..”

Абу Наср Форобий “Ақл маъно-
лари ҳақида” рисоласида мантиқ 
қонунлари ақлни чиниқтириши, ин-
сонни соғлом фикрлашга ўргатиши 
ҳақида шундай ёзади: мантиқнинг 
тилга муносабати грамматиканинг 

тилга муносабати каби муштарак. Грамматика 
одамлар нутқини тарбиялаганидек мантиқ ҳам 
ақлнинг тўғри йўлдан бормоғини таъминлайди. 
Улуғ салафининг айни пандига Низомиддин 
Маҳмудовнинг қуйидаги фикри ҳам эш. Ота-она 
ва муаллим она тили таълимида бунга бирдай 
диққат қаратиши зарур: “Фарзанднинг тил тар-
биясида, умумий камолотида мантиқий тафак-
кур малакаларининг ўрни бениҳоя катта экан-
лиги маълум, шунинг учун, энг ками, яхшининг 
яхши, ёмоннинг ёмонлигини мантиқан фарқлаш 
йўллари ҳақида ўгитлар бериш ҳам ота-онанинг 
бўйнидаги бурчдир”. 

Ўткир табибдай тил таълимининг томиридан уш-
лаб қўйилган қуйидаги ташхисда ҳам асли ўзакдош 

сўзлар бўлган нутқ ва мантиқнинг аҳамияти чуқур 
англатилган: “Болаларимиз нутқидаги кўпинча кўз-
га ташланадиган нўноқлик, ижодий фикрлашнинг 
оқсоқлиги, фикр баёнида қолипдан чиқолмаслик, 
тафаккур тўмтоқлиги каби қусурларнинг илдизлари 
теран мантиқ малакаларининг заифлиги билан боғ-
лиқ эканлигини исботлаб ўтиришнинг ҳожати йўқ. 
Мантиқий тафаккур тарбияси масаласида ҳам оила 
бошланғич нуқта бўлмоғи лозим”. 

Ўзбек тилшунослигида сўзнинг лисоний моҳияти 
ва нутқий имконияти, шаклий-маъновий тузилиши, 
семантик структура билан жипс боғлиқ ҳодисалар 
тадқиқи бўйича салмоқли изланишлар бажарилган. 
Ана шу тадқиқотлар сирасида Н.Маҳмудовнинг лек-
сик семантикага доир қарашлари ўзининг ўктамлиги 
билан ажралиб туради. Китобни тузувчилар сайлан-
манинг лозим ўринларида олимнинг ана шундай на-
зарий фикрларига ҳам ўрин берганлар. Улар тилнинг 
миллий-ментал моҳияти, бу моҳиятнинг сўзда қандай 
воқеланиши, сўз маъносининг тил эстетик функция-
сини намоён этишдаги иштироки, “Нутқ маданияти” 
фанининг асос тушунчалари, маданий нутқнинг ком-
муникатив сифатлари бўйича хулосалардан иборат. 

Тузувчилар тўғри таъкидлаганидек, ушбу китоб 
келгусида янада тўлдирилади, кенгайтирилади. 
Негаки ҳали азиз устозимизнинг бисотида  тилдек 
катта ҳодиса, тил илми ва сўз билан боғлиқ оҳор-
ли сўзлар, долзарб муаммолардан баҳс этган пухта 
таҳлиллар, илмий-назарий умумлашмалар, фавқул-
башар фикрлар бор. Комил ишонч билан айтиш 
мумкинки, профессор Низомиддин Маҳмудовнинг 
лингвистик мероси алоҳида тадқиқотлар доирасида 
ўрганилади, лингвистик поэтикаси чуқур тадқиқ қи-
линади. Олимнинг қуйидаги фикри келгусида тар-
тибланадиган китобга ҳавола, тақризимизга хотима 
бўлади: “Ҳар қандай тил ўзининг эгаси билан бирга, 
эгасининг ақлий, ижтимоий ва маданий такомили 
билан уйғун тарзда ривожланиб боради, бунда тил 
эгасининг миллий ментал ўзига хосликлари ҳал қи-
лувчи роль ўйнайди. Тилдаги маъно тараққиёти ях-
лит тил тараққиётидаги ўзак нуқталардан биридир”.

Ёрқинжон ОДИЛОВ,

филология фанлари доктори, профессор

Яқинда Маъруфжон Йўлдошев ва Дилрабо Анданиёзованинг “Зариф сўз зиёрати” 

номли китоби Туркияда чоп этилди. Филология фанлари доктори, профессор Низомид-

дин Маҳмудов таваллудининг 70 йиллиги муносабати билан тайёрланган китоб назар-

карда олимимизнинг қирққа яқин илмий ва илмий-оммабоп асарларидаги ўзбек тили-

нинг бетакрор мазмун-моҳияти, сўз ва унинг ифода имкониятлари, тил илми ва таълими 

борасидаги қуйма фикрларидан ташкил топган. Китобга Ўзбекистон халқ ёзувчиси Эр-

кин Аъзам сўзбоши ёзган. Ёзувчи олим ҳақидаги қуйидаги фикрни жуда топиб айтган: 

«ЗАРИФ СЎЗ...»ГА ЗИЁРАТ

Мен бундан чорак аср аввал Са-
марқандда бўлиб ўтган “Хоразм ада-
биёти ва санъати кунлари”да Эркин 
Мадраҳимов бошчилигидаги ижодий 
гуруҳ таркибида сафарда бўлганимни 
ҳамон зўр орзиқиш билан эслайман. 
Эркин ака Самарқанд илмий-адабий 
муҳити вакиллари ижодини синчковлик 
билан кузатиб борар экан. Жумладан, 
моҳир публицист, ёзувчи ва журналист 
Нусрат Раҳмат хонадонига ташриф бу-
юрганимизда хоразмлик усталар қўл 
меҳнати билан ясалган антиқа қошиқ 
совға қилганларида, адиб бениҳоя хур-
санд бўлган, бу эътибор сабаб адабий 
гурунгимизга янада файз кирганди. 

Устознинг серқирра ва сермаҳ-
сул ижодини адабий тур ва жанрлар 
нуқтаи назаридан қуйидагича тасниф 
қилиш мумкин: эпик ва лиро-эпик тур: 

ҳикоя, достон, шеърий 
роман; бадиий публи-
цистика: бадиий лавҳа, 
очерк, ҳужжатли қисса; 
драматургия: пьеса; ли-
рика: шеър, қўшиқ, ғазал, 
мухаммас, қасида. Улар 
мавзу нуқтаи назаридан 
яхлит ҳолда ёр ва диёр 
мадҳи, она- Ватан ҳамда эл фарзанд-
лари ҳақида битилган асарлардан 
иборат. Жумладан, сўнгги йилларда 
“Юракдаги Ватан” беш жилдлиги, “Ав-
валгиларга ўхшамас” номли муҳам-
маслар тўпламини кўрсатиш мумкин. 
Бу асарларда олис ва яқин ўтмишимиз 
тарихи, хусусан, Худойберган Девонов 
сингари жадид зиёлилари, XX-XXI 
аср бунёдкорликларининг заҳматкаш 
фидойилари, Олмахон Ҳайитова каби 

эл севган хонанда ва созандаларнинг 
ҳаёт ва ижод йўли, шунингдек, муҳаб-
бат, вафо, садоқат сингари мавзулар 
қаламга олинган. Эркин Мадраҳимов-
нинг насрда 10 та, назмда 30 та асари 
чоп этилгани, улар орасида 17 та дос-
тон борлиги шоир, носир, публицист 
ва драматург ижоди умумий ҳажми 
ҳақида муайян тасаввурлар беради. 
Бинобарин, Эркин Мадраҳимов ярим 
асрдан буён миллий адабиётимиз та-
раққиётига имкон қадар ўз улушини 
қўшиб келмоқда. 

У кўпроқ қўшиқнавис 
шоир сифатида танилди. Зо-
тан, шоирнинг кўплаб шеъру 
ғазаллари куйга солинди. Та-
ниқли санъаткор, профессор 
Самандар Худойбергановнинг 
бир туркум қўшиқларини но-
талаштирди. Шоир шеърлари 
билан айтиладиган қўшиқлар 

Отажон Худойшукуров, Ортиқ Отажонов, 
Олмахон Ҳайи това, Бобомурод Ҳамда-
мов, Ғуломжон Ёқубов, Раҳматжон Қур-
бонов, Оғабек Собиров сингари ўзбек 
ва қорақалпоқ хонандалари, шунингдек, 
жаҳонга машҳур санъаткорлар – озар-
бойжонлик Зайнаб Хонларова, тожи-
кистонлик Жўрабек Муродов, Жўрабек 
Набиев репертуарларидан муқим ўрин 
олди. Масалан, машҳур ҳофиз Отажон 
Худойшукуров шоирнинг 50 га яқин, Ўзбе-

кистон халқ артисти Оғабек Собиров эса 
100 га яқин қўшиқларини санъат шина-
вандалари эътиборига ҳавола қилишди.

Ошиқ Эркин ижодкор шахс си-
фатида илмий-адабий жамоатчилик 
назарига тушди. Академик Матёқуб 
Қўшжоновнинг “Жайхун жилолари” ки-
тобида шоир ижодига махсус бир мақо-
ла бағишлаган профессор Сафарбой 
Рўзимбоев ва Бунёд Сададдинов қала-
мига мансуб “Ошиқ Эркин – ёр ва диёр 
куйчиси” монографияси, ёш тадқиқот-
чи Дилдора Султонованинг “Ошиқ Эр-
кин ижодининг лисоний хусусиятлари” 
номли услубий қўлланмаси нашр қи-
линган. Албатта, бундай мисолларни 
кўплаб келтириш мумкин. Бироқ гап 
сонда эмас, балки уларда шоир ижоди 
эътироф қилиб келинаётганидадир. 

Дарҳақиқат, Эркин Мадраҳи-
мов(Ошиқ Эркин)нинг “Шуҳрат” ме-
дали, “Қорақалпоғистон республи-
касида хизмат кўрсатган маданият 
ходими”, “Ўзбекистон Республика-
сида хизмат кўрсатган маданият хо-
дими” унвонлари билан тақдирлан-
гани унинг ижодкор шахс ва фидойи 
инсон сифатида ҳамиша юксак қадр 
топиб, эъзозланиб келаётганининг 
ёрқин нишонасидир. 

Исломжон ЁҚУБОВ,

Алишер Навоий номидаги 

Тошкент давлат ўзбек тили ва 

адабиёти университети 

профессори, 

филология фанлари доктори

ИЖОДКОР ШАХС, ФИДОЙИ ИНСОН

Эркин Мадраҳимов (Ошиқ Эркин) 1986 йил июнидан 2010 йил-

гача Ўзбекистон Ёзувчилар уюшмасининг Хоразм вилояти бў-

лими раҳбари бўлиб фаолият кўрсатган даврда хоразмлик ота-

хон шоирлари, шунингдек, Эгам Раҳим, Дўсчон Матжон, Фозил 

Зоҳид, Омон Матжон, Эркин Самандар, Матназар Абдулҳаким, 

Комил Аваз, Гавҳар Ибодуллаева каби республикага танилган 

ижодкорлар, Ибройим Юсупов, Тўлапберган Қаипберганов, Гулис-

тон Матёқубова каби қорақалпоғистонлик шоиру адиблар билан 

яқин ҳамкорлик қилди. Урганч давлат университетининг профес-

сор-ўқитувчилари билан ҳамжиҳатликда вилоят ва жумҳурият 

миқёсида адабий-маърифий тадбирларда фаол иштирок этди. 

Яқинда XIX аср иккинчи 
ярми ўзбек адабиётининг йи-
рик вакили Муҳаммад Амин-
хўжа Муқимийнинг (1850 — 
1903) “Тўла асарлар тўплами” 
чоп этилди. Унга  шоир лири-
каси, ҳажвиёти, саёҳатномалари, назмий ва насрий 
мактублари жамланган. Адабиётшунос А.Турдиа-
лиев нашрга тайёрлаган ушбу тўпламдан шоирнинг 
янги аниқланган шеърлари ва мактублари ҳам ўрин 
олган. 

Филология фанлари номзоди А.Турдиалиев тўп-
ламга ёзган сўзбошида шоир ҳаёти ва ижоди, асарла-
рининг ўтган асрдаги нашри, бу борада амалга оши-
рилган тадқиқотлар ҳақида мулоҳаза юритиб, жорий 
нашрнинг мақсади ҳақида шундай дейди: “Муқимий 
таваллудининг 170 йиллиги муносабати билан биз 
шоир нинг тўла асарлар тўпламини нашрга тайёрладик. 
Ушбу тўпламга шоир асарларининг 1960 йилда чоп 
этилган икки томлик, 1974 йилда чоп этилган бир том-
лик ҳамда 2010 йилда нашр этилган “Боғ аро” китоб-
ларини асос қилиб олдик. Шунингдек, 2020 йилда чоп 
этилган “Биз билмаган Муқимий” тўпламидаги шеър-
лар ҳам киритилди".

Сўзбоши муаллифи таъкидлаганидек: “Муқи-
мий шеърлари XIX асрнинг иккинчи ярми – XX 
асрнинг бошларида тузилган деярли барча ба-
ёзлардан ўрин олган. 1912 йилдан бошлаб унинг 
“Девони Муқимий” номли шеърлар мажмуаси 
Тошкентда тошбосма усулида икки марта чоп 
этилган. 1910 – 1917 йиллар давомида чоп этил-
ган йигирмага яқин тошбосма баёзларда Муқимий 
ижодидан кўплаб намуналар берилган”. Бу Муқи-

мий ижодига қизиқиш юксак даража бўлганидан да-
лолатдир. 

Шунингдек, А.Турдиалиев ўтган даврда муқимий-
шуносликда эришилган ютуқлар ва йўл қўйилган айрим 
камчиликлар борасида сўз юритиб, Мустақиллик йил-
ларида ижодкор меросини мафкуравий босимдан ҳоли, 
кенг кўламда, эмин-эркин тадқиқ этишга киришилгани 
ва салмоқли ютуқлар қўлга киритилганини таъкидлай-
ди. Сўзбошида шоирнинг ўзбек адабиёти тарихида 
янгилик – шеърий “Саёҳатнома” ёзгани, мазкур асар 
халқчил мураббаъ шаклида битилгани тўғри кўрсатил-
ган. “Саёҳатнома”нинг  “Исфара саёҳатидан” қисмидан 
янги топилган парчалар ҳам китобдан ўрин олган.

Шоир ижодида ҳажв оҳанглари устувор бўлиб, 
ўз даврнинг ўткир муаммоларини аёвсиз танқид 
остига олгани қатор мисоллар билан кўрсатиб берил-
ган. Дарҳақиқат, Муқимий замонасининг ижтимоий, 
айрим молиявий муаммоларига бефарқ қарамаган, 
унинг “Сайлов”, “Танобчилар”, ”Ҳажви Бектур бой”, 
”Ҳажви Виктор”, ”Дар шикояти Лахтин” каби ҳажвия-
лари фикримизга далилдир. Сўзбоши муаллифи 
таъкидлаганидек, бу жанр кейинчалик Завқий, Пи-

сандий, Қорий, Рожий каби шоирлар ижодида из-
чил давом этди.

Китоб сўнгида луғат ҳам илова қилинган. Шу-
нингдек, турли жанрда ёзилган шеърлар юзасидан 
берилган изоҳлар – илмий маълумотлар тадқиқот да-

ражасида салмоқли эканини таъкидлаш жоиз. Чунки 
унда кейинги даврларда Муқимий шеърлари босилган 
манбалар, аввалги нашрларда йўл қўйилган матний 
нуқсонлар, матн “таҳрири”, байтларнинг ўрин алмаши-
нуви, фарқли жиҳатлар, баъзи шеърларнинг ёзилиш 
тарихи ва энг муҳими, шоирнинг у ёки бу ғазал ёхуд 
мухаммаси қўлёзмаси асосида ишлаган олимларнинг 
ишлари бирма-бир кўрсатилиб, эътироф этилган.

Гулноз САТТОРОВА, 

филология фанлари номзоди,

Абдурасул ЭШОНБОБОЕВ, 

Адабиёт музейи илмий ходими

ЯНГИ НАШР

МУҚИМИЙ АСАРЛАРИ 
ТЎПЛАМИ

НАЗМ  МАЛИКАСИГА
Улуғ шоира Ҳалима Худойбердиева 

хотирасига

Эркин Воҳид яна Абдулла Ориф
Назм майдонида суронлар солиб

Ҳайратга чулғарди ҳар сатрлари,
Булар эди шеър афсунгари.

Хоразм тарафдан чиқди ногаҳон,
Файласуф бир шоир Омон Матжон.

Дур каби ярақлаб ҳар битта ҳарфи,
Қаторни тўлдирди Рауф Парфи. 

Шоиралар қайда улар каби, хўш,
Зулфиянинг ўрни турар эди бўш.

Назм маликаси кутилар эди,
Қуёш кўкда тутилар эди.

Нодирлик рутбаси фалак-чун нима,
Худонинг бергани - улуғ Ҳалима.

Унда жамулжамдир асрор овози,
Сўзларнинг жилваси, туйғулар нози.

“Бегим”  дея шеърлар битгани замон,
Сеҳрли тўн кийди  ўзбекча забон:

“Қия  тушган  нигоҳни армонга йўймагайсиз,
Қиз  қалбига севмоқни осонга йўймагайсиз.

Қийнамангиз, у ўзи ўртангучи бир бағир,
Бу  бағирни кенгликда осмонга йўймагайсиз”.1

Абдулла  Қодирий  ўқиса  агар,
“Буни  Кумуш  ёзди!” дерди муқаррар.

Мунча  беғубордир  ўзбек  аёли,
Сўз  айтиш  бобида  ибо-хаёли.

Нодира  руҳидан  тарбия  топиб,
Майда-чуйда  дардни  ишқ  ила  ёпиб

Завқу  шукуҳимга  дунё  тор, деди,
Осмондан  тушгани  иссиқ  қор, деди.

Шунчаки ёзишни қилган эди рад,
Токи оҳангларга таслим бўлсин дард:

“Менинг  шунчаки  йиғлагим  келмас,
Хаёл  шароб  мисол  қилсин  сархуш, маст.

Менинг  шунчаки куйлагим келмас,
Овоз пардаларим чидаб берса бас”.2

Бундай  овоз  борми  туркий  назмда,
Фарғона, Самарқанд ё Хоразмда?!

Барчани мот қилмиш Сирдарё  қизи,
Олис коинотдан тушган юлдузи.

Эй  фалак  ҳунаринг бунча мукаммал,
Ёзуви  нафису, нозик ва гўзал.

Унинг  шеърияти  жарангдор  наво,
Маҳзун  кўнгилларга  бағишлар  даво.

Кимлардир  шеър  ўқиб  роҳат  қилдилар,
Баъзилар  чидолмай  ҳасад  қилдилар.

Шоирлик  юкини  кўтармоқ  қийин,
Жунун  ҳам  руҳида  бўлмоғи  тайин.

Унга  сирдош  керак - ўзидек  доно,
Яна  маслаҳатгўй, жасур  мавлоно.

Зебуннисо  каби  яшармиди  тоқ,
Унга  суянч  бўлди  Мавлон  Умрзоқ.

Бириси  ой  бўлди, бириси  офтоб,
Бамисоли  қалқон - сиёсий  арбоб.

Ғаразнинг  итлари  қаттиқ  ҳурдилар,
Аммо, буюк  жуфтлик  мағрур турдилар.

Бу  ҳам  бир  қисматдир  синов, имтиҳон,
Майдонда  курашмоқ  эмасдир  осон.

“Шунчаки кулмоқ ҳам истеҳзодай гап,
Бирдан  қаҳ-қаҳ  урай, чўчиб кетсинлар.

Бошларига осмон тушгандай қулаб,
Ғафлат  бандалари  ёқа  тутсинлар”.3

Ҳар  ёққа  таралди ғолиб қаҳ-қаҳи,
Ғанимлар ёқасин тутдилар гаҳи.

Шоира кўк сари айлади  парвоз,
Кетар маҳалида қийналди бироз.

Уни  унутмайди  эл-улус  абад,
Ноёб мисралари  билмагай сарҳад.

Асрдан  асрга ўтар бус-бутун,
Назм  маликаси  асли биз учун.

Тани  шоирангни, эй  халқим, яна
Таваллуд  кунини  қилиб тантана.

Бу  шеърим шунчаки  ишора – рамзий,
Мақомин  шарафлар Комил Хоразмий.

1,2,3  –  Ҳалима  Худойбердиева  мисралари

Комил  ХОРАЗМИЙ

Ўзбек мусиқа маданиятининг беқиёс сиймоси, 
Ўзбекистон халқ артисти, академик Юнус Ражабий 
улуғ мутафаккир сиймосига чексиз эҳтиромини умри 
давомида яратган хилма-хил бастакорлик асарлари 
ва ҳофизлик санъати билан муносиб ифода этиб 
келди. Инчунин, ғазал мулкининг султони асарлари 
ботинан мақомлар билан уйғунлигини теран анг-
лаган Юнус Ражабий мутафаккирнинг достонлари 
ҳамда ёрқин сиймосига бағишланган турли саҳна 
(“Фарҳод ва Ширин”, “Лайли ва Мажнун”, “Навоий 
Астрободда”) асарларида “Ушшоқ”, “Дугоҳ-Ҳусайн”, 
“Чапандози Гулёр”, “Баёт”, “Бухоро Ироғи” ва бошқа 
мақом намуналарини мақсадли равишда ижодий 
қўллади. Шунингдек, ҳазрат Навоий ғазалиёти ва 
асрий мақом анъаналарига ижодий таяниб, драма-
тургия қонуниятларига узвий боғланган “Кошки”, 
“Жудо”, “Не наво соз айлагай” каби мумтоз айтим 
намуналарини ҳам басталади. Бунга, жумладан, улуғ 
мутафаккирнинг “кошки” радифли ғазали асосида 
ижод этган “Фарҳод ва Ширин” мусиқали драмаси-
даги  (1944) Ширин ариясини мисол қилиб келтириш 
мумкин:

Очмағай эрдинг жамоли оламаро кошки,

Солмағай эрдинг бори оламға ғавғо кошки.

Чун жамолинг жилваси оламға солди рустахез,

Қилмағай эрди кўзум они тамошо кошки.

Бўлмағай эрди кўзум ўтлуқ юзунг кўрган замон,

Ишқинг ўти шуъласи кўнглумда пайдо кошки...

Юнус Ражабий ушбу ғазални мусиқали драмадаги 
лирик қаҳрамон сиймосини ифодаловчи ария матни-
да анчайин қисқартирган ҳолда қўллаган эди. Қола-
верса, саҳна воқелиги ҳам шуни тақозо этган.  Лекин 
бу ҳол ариянинг баркамол чиқишига монелик қилма-
ган, чунки бу жанрнинг ижодий талқини асосида янги 
бир кўриниши юзага келгани аён бўлади. Шунга кўра, 
ғазалнинг тўққиз байти орасидан танлаб олинган тўрт 
(1,2,3 ва 8) байти негизида даромад, миёнхат, авж 
ва тушурим шаклий бўлинмалари ишланган бу ария 
мақом ашула йўлининг ихчам шаклли сифатига ҳам 
эга бўлган. Бежиз эмаски, мазкур ария бугунги кун-
да  кўпроқ “Кошки” номли ашула тарзида маълум ва 
машҳур. 

Айни вақтда ҳазрат Навоий шеъриятидан илҳом-
ланган Юнус Ражабий мумтоз мусиқа йўлларида “Ёр 
меҳри”, “Муҳаббат дашти”, “Жонимдадур”, “Гул со-
чар”, “Қадаҳ”, “Ўлмасун” ва яна кўплаб ашулаларни 
басталадики, тез орада булар ҳам мусиқали драма-

ларидаги ариялари каби ўша давр 
ҳофизларининг севимли айтимлари 
қаторидан ўрин олди. 

Таъкидлаш жоизки, Алишер Наво-
ий гўзал руҳий оламининг дилтортар 
садолар тараннумида Юнус Ражабий-
нинг бастакорлик истеъдоди билан 
бирга ҳофизлик маҳорати ҳам ёрқин 
намоён бўлган. Зотан, овоз таровати 
ҳузурли дард-ла сийланган санъаткор 
ўзи ижод этган асарлари ҳамда Наво-
ийнинг ғазаллари қўлланган “Ушшоқ”, 
“Кўча боғи II”, “Баёт II-III”, “Дугоҳ-Ҳу-
сайн IV”, “Чоргоҳ III” сингари мақом 
ашула йўллари ижроси билан ҳам эл 
назарига тушган атоқли ҳофиздир. 

Ўзбекистон халқ шоири Шукрулло 
Юнус Ражабийнинг бу ноёб истеъ-
додини улуғлаб, қуйидаги шеърий 
мисра ларни битган эди:

Навоий дардин, ўз халқи дардин

Куйлаган чоғида Юнус Ражабий,

Ё Рабб, топилурми, мафтун бўлмаган,

Фақат халқи эмас, бирон ажнабий.   

Устоз санъаткорнинг Алишер Навоий назмини 
ижодий талқин этиш борасидаги салоҳияти, айниқ-
са, “Бухоро мақомлари”ни нота ёзувига олиш ва 
анъанавий ижрочилик асосида “жонлантириш” жа-
раёнларида янада ёрқин намоён бўлган. Маълумки, 
“Бухоро Шашмақоми”, сарой анъанасига кўра, ҳо-
физлар томонидан  кўпроқ форсий ғазаллар асосида 
“ўқиб” келинган. Аруз илмидан яхши хабардор Юнус 
Ражабийнинг бастакорлик даҳоси ўлароқ  туркийда 
битилган кўплаб мумтоз шеърият намуналари, жум-
ладан, Навоий қаламига мансуб ғазаллар “Бухоро 
Шашмақоми”нинг асосий айтим йўллари (“Сарах-
бори Дугоҳ”, “Сарахбори Сегоҳ”, “Сарахбори Ироқ”) 
ҳамда шўъбаларига (Талқину, Наср, Мўғулча) ижодий 
пайвандланган эди.  Шу аснода Алишер Навоийнинг 
мусиқачилар учун алоҳида қадрли бўлган назмий 
мероси мақом намуналарида муносиб инъикосини 
топган ҳамда 1959 йили “Ўзбек халқ мусиқаси” нота 
ёзувлари туркумининг бешинчи жилдида, 1966–1975 
йилларда эса олти жилдли “Шашмақом” номида қай-
та нашр этилганди.  

Кун тартибида турган яна бир муҳим масала эса, 
мақомларни амалий жиҳатдан халқимизнинг ўша давр 
маданий ҳаётига миллий мусиқий қадриятлар қатори-
да жорий этиш билан  боғлиқ бўлган. Мақом санъати-

нинг асрий устоз-шогирд анъаналарини қийин шароит-
да йўлга қўйган Юнус Ражабий кўплаб шогирдларни 
етук санъаткор мақомида эл хизматига ҳозирлади. 
Улар орасида Ф.Содиқов, Т.Алиматов, К.Жабборов, 
О.Қосимов, С.Аминов, О.Имомхўжаев, Т.Бадинов, 
О.Али махсумов, Б.Давидова, К.Исмоилова, К.Мўми-
нов, О.Ҳотамов, О.Отахонов каби атоқли бастакорлар, 
ҳофиз ва созандалар номини кўрамиз.  

Ўзига муносиб шогирдларни камолотга етказган 
Юнус Ражабий 1959 йили Ўзбекистон Телерадиоси 
ҳузурида тузган “Мақомчилар ансамбли” ижросида 
“Шашмақом” ва “Фарғона-Тошкент мақом йўллари”-
нинг оҳанрабо тасмалари ва грампластинкаларга ёзиб 
олинишига муваффақ бўлди. Зотан, мақомларнинг нота 
ёзуви-ю ижросига оид амалга ошган улкан илмий-ижо-
дий меҳнат асносида ҳазрат Навоийнинг мусиқа устози-
га қуйидагича “мурожаатли вазифаси” ҳам  ўз ечимини 
топган эди, дейиш мумкин: 

Муғанний, келу черт турконо соз,

Мақоми "Наво", йўқса "Турки Ҳижоз",

Навоийнинг ашъоридан неча байт

Менинг ҳасби ҳолим топиб туркий айт.

Устозларга мудом эҳтиромда бўлган Юнус Ражабий 
уларнинг шарафли йўлини турли синовларда сабот-ма-
тонат билан давом эттирди, пировардида, ўзи ҳам улуғ 
устоз мақомига юксалди. Миллий мусиқа бойликла-
рининг ҳақиқий хазинабони бутун умри давомида кўр-
сатган сермазмун ва баракали ижодий фаолияти, айни 
пайт да, улуғ аждодлар руҳиятига туташ меросни эъзоз-
лаш ва қадрлашнинг юксак намунаси ҳамдир. Биноба-
рин, Юнус Ражабийнинг бебаҳо мероси ҳазрат Навоий 
ижоди янглиғ ҳар давр авлодларининг маънавий камо-
лоти йўлида кўмак бўлиши, шубҳасиз.   

Бугунги кунда халқимизнинг оммавий йиғин-тад-
бирлари, шунингдек, мутахассис олимларнинг махсус 
таълим муассасалари, аржуманд суҳбатлари ва турли 
миқёсдаги анжуманларида мақомлар ҳақида сўз борар 
экан, шууримизда беихтиёр Юнус Ражабийнинг нурли 
қиёфаси гавдалана бошлайди. Бу ҳол улуғ ижодкор 
сиймоси мумтоз мақом санъати билан узвийликда 
миннатдор авлод қалбидан мустаҳкам ўрин олганини 
англатади. Ўзбек халқи мумтоз шеъриятда ғазал мул-
кининг султони Алишер Навоий, мусиқада эса Юнус 
Ражабий эгаллаган юксак мавқеи билан ҳақли равишда 
фахрланади. Зотан, у, аллома Исҳоқ Ражабов таъбири 
билан айтганда, мақом мулкининг султонидир.

Оқилхон ИБРОҲИМОВ 

Улуғ мутафаккир Низомиддин Мир Алишер Навоийнинг ижодий мероси ўзбек мусиқа санъ-

атида мудом муҳим ўрин тутиб келади. Зотан, ҳазратнинг ўқувчига маънавий завқ бағиш-

ловчи юксак бадиий ва теран маъноли асарлари санъат аҳли учун битмас-туганмас илҳом 

ва ижод манбаидир. Бежиз эмаски, бугунги кунга қадар Ўзбекистон бастакорлари ва компо-

зиторлари томонидан турфа жанрларда (ашула, катта ашула, сувора, мақом йўли, мусиқали 

драма, опера, романс) яратилган асарларнинг шеър асосини ва мазмун  салмоғини Навоий 

мероси ташкил этади. 

ҒАЗАЛ ВА МАҚОМ 
МУЛКИ СУЛТОНЛАРИ

Дунёнинг ўттиздан ортиқ мамлака-
тидан ташриф буюрган икки юз нафар-
дан зиёд хорижлик меҳмонлар, санъат 
ва маданият ихлосмандлари, моҳир 
ҳунармандлар, умуман, 20 мингга яқин 
фестиваль иштирокчилари учун “Бойсун 
баҳори” ҳақиқий кўклам тафтини, дўс-
тона туйғулар ҳароратини, асл санъат 

сеҳрини армуғон этди. Бойсуннинг бепо-
ён Паданг кенгликлари икки кун давоми-
да мамлакатимизнинг ҳар бир ҳудудидан 
келган қатнашчилар, улар тайёрлаган 
ажойиб кўргазмаю ўтовлар, хилма-хил 
миллий таомлар, миллий руҳда беза-
тилган супаю сўрилар, ҳунармандчилик-
нинг бетакрор намуналари билан ўзгача 
файз-тароватга тўлди. Ўзига хос миллий 
қадриятлар, дўстона муносабатлар, ин-
соний фазилатлар тараннумига айланган 
фестиваль иштирокчилари бу завқли, су-

рурли лаҳзаларни узоқ йиллар давомида 
эслаб юришлари тайин. “Бойсун баҳо-
ри”да куй-қўшиқлари, дос тонлари билан 
қалбларга эзгулик бахш этган, санъати 
билан қалбларни забт этган фольклор 
ансамбллари Ҳакамлар ҳайъати қарорига 
кўра муносиб эътироф этилди, қиммат-
баҳо совғалар билан тақдирланишди. 

Кўрик-танловнинг фольклор йўна-
лишида томошабинлар меҳрига, мута-

хассислар эътирофига сазовор бўлган 
Сурхондарёнинг “Бойсун” ансамбли 
1-ўринни эгаллади. Хоразмнинг “Жўра-
лар”, Тожикистоннинг “Бибиҳо” фольклор 
ансамбллари иккинчи, Қорақалпоғистон 
Республикасининг “Оқ мачит”, Қирғизис-
тоннинг “Ибрат”, Навоий вилоятининг 
“Навоий” фольклор ансамбллари учинчи 
ўринга муносиб кўрилди.

Танловнинг “Халқ ўйинлари ва томо-
ша санъати” йўналиши бўйича Жиззах 
вилоят фольклор жамоасига биринчи, 

ҚАДИМ СУРХОН НАВОЛАРИ БОШҚАЧА...
Сурхондарё ва Тошкент вилояти фольк-
лор жамоаларига иккинчи, Андижон, 
Фарғона ва Навоий вилоятлари фольк-
лор жамоаларига учинчи ўрин берилди. 
Шу билан бирга ҳар бир ғолиб жамоага 
пул мукофотлари ҳам берилди. “Бу йил-
ги “Бойсун баҳори” бизга жуда катта 
шодликлар олиб келди, – дейди танлов 
ғолибларидан бири Сайёра Қосимова. 
– Бу гўзал диёрда, гуллаб-яшнаётган 
Янги Ўзбекистонда, самимий дўстлар 
даврасида жўшиб куйламасликнинг 
иложи йўқ. Бизнинг бебаҳо қадриятла-
римиз, санъат ва маданиятимиз халқаро 
миқёсда кенг эътироф этилаётганидан 
бахтиёрман”. 

Бойсун баҳорининг ширин таассурот-
ларию тотли лаҳзаларини, уста деҳқон-
ларимиз, моҳир ҳунармандларимиз тай-
ёрлаган ажойиб маҳсулотларни ўзлари 
билан олиб кетаётган Америка, Англия, 
Ҳиндистон, Эрон, Россия, Туркия каби 
давлатлар вакилларининг юртимизга 
бўлган ҳурмат-эътибори, меҳр-муҳаббати 
қалбларга сурур бағишлади. Зеро, санъ-
ат ва маданият, адабиёт гуллаб-яшнаган 
диёрда тинчлик, фаровонлик ҳукм сури-
ши, шубҳасиз. Алёрлари оламни тутган 
“Бойсун баҳори” халқаро фольк лор фес-
тивали дунёнинг нуфузли ташкилоти 
ЮНЕСКО шафелигига олингани ҳам ўтми-
шию келажаги буюк Ўзбекис тонга, унинг 
санъатсевар, маданияти, маънавияти улуғ 
халқига бўлган улкан эътирофдир. 

Сайёра РИХСИЕВА

Давоми, бошланиши 1-саҳифада

Ҳар бир инсон ҳаёти давомида турли 
синовларни бошидан кечиради, қийин 
вазиятларда сабр қилади, келажакка 
умид билан қарайди. Умрининг саксо-
нинчи баҳорни қаршилаётган Менглибой 
Муродовнинг ақидаси шундай: инсон 
ҳар бир кунини, бажараётган иши, гапи-
раётган гапи, ҳатто ўйлаётган ўйининг 
ҳисобини олиши керак, шундагина ҳа-
ётини сарҳисоб қилганда, виждони би-
лан бемалол гап лаша олади. Ўз вақтида 
моҳир муаллим, ташкилотчи раҳбар, ҳам 
ижодкор бўлган бобомиз ҳануз ижоддан 
тўхтамаган. Қаерда, қайси вазифада 

ишламасин, сўзга чечанлиги билан ўз 
ишбилармонлиги ва ташкилотчилигини 
намоён қилган. 

У киши 9-10 ёшидаёқ шеър, лавҳа ва 
ҳикоялар ёза бошлаган, ижодий ишларини 
педагогик фаолият билан қўшиб олиб бор-
ган. Талай шеъларига куй-қўшиқлар баста-
ланиб, санъаткорлар томонидан ижро этиб 
келинмоқда. “Сўнгги қўнғироқ” шеърига 
басталанган куй, мана, 25 йилдирки, ҳар 
йили ўқув йилининг охирида ўтказилади-
ган тадбирларда жаранглайди. 

Кекса ижодкорнинг “Умидли дунё 
ёхуд турфаранг туйғулар тараннуми” 
шеърий тўплами нашр этилган.  “Ме-
нинг бола қалбим ёхуд армонга айлан-
ган умид” қиссаси ҳам китобхонлар то-
монидан илиқ кутиб олинган. Қиссада 
Иккинчи жаҳон уруши воқеалари, бошқа 
қардош халқлар қатори ўзбек халқининг 
ҳам бошига тушган кулфатлар, етим қол-
ган болалар тақдири, отасининг йўлига 

интизор болкайларнинг орзу-армонлари 
акс этган. Бу асар ҳақида  ўз вақтида 
Ўзбекистон Қаҳрамони Абдулла Орипов: 
“Мазкур қиссанинг китоб ҳолида нашр 
этилиши, ўғил-қизларимизга бугунги 
осойишталигимиз қадри нечоғли сал-
моқ-қийматга эга эканини англатади. 
Ахир, биз ва биздан ёши катталар учун 
болалиги, йигитлиги кечган ўша суронли 
йилларда тинчлик деган сўз жондан ҳам 
азиз эди”, деганди.   

Бобобимиз меҳнатсеварлиги билан 
биз ёшларга ҳамиша ибрат бўлиб кел-
ган. Ижодни доимий ҳамроҳи деб била-

ди ва ҳамон қаламини қўлдан қўймаган. 
Қуйидаги ижод намуналарини сизнинг 
ҳам эътиборингизга ҳавола этмоқда-
миз.

                  * * *
Сўзнинг тиғи қолишмагай
Қилич, найза, ўқдан ҳам.
Ўрни келса устун тургай
Оловдан ҳам, чўғдан ҳам.

                  * * *
Кимлар бургут, кимлар қарға,
Кимлар эса синчалак.
Барининг ҳам нияти йўқ
Яхши яшашдан бўлак.

                  * * *
Арзим тингла, сўнги бекат,
Мен инсонман, эмасман чўп.
Ўзнинг ҳал қил, қайга борай,
Савобим оз, гуноҳим кўп.

                  * * *
Кундан-кунга ошаверар
Доно сўзнинг ҳурмати.
Борган сари ошган каби
Сахийларнинг ҳиммати.

                  * * *
Зўр устозлар шогирдига
Керак пайтда илдиз бўлар.
Бундайларнинг шогирдлари
Бир кун келиб юлдуз бўлар.

                 * * *
Ўзингни тут, ошнагинам,
Ўратса ҳам қалбингни ўй.
Кайфиятинг аъло бўлса
Бош бармоғинг кўтариб қўй!..

                * * *
Одамзодга қадрлидир
Янги фикр, янги ғоя.
Ҳар бирлари илм учун
Қўйилган зўр зинапоя.

Дурдона МУРОДОВА

САКСОНИНЧИ БАҲОР НЕЪМАТИ

2022 йил 13 май 
куни соат 10:00да 
Ўзбекистон Ёзув-
чилар уюшмасида 
уюшма аъзоси, ёзув-
чи, шоир, драматург 
Менглибой Муродов-

нинг “Умидли дунё ёхуд турфаранг 
туйғулар тараннуми” деб номланган 
китоби тақдимотига бағишланган тад-
бир бўлади.

ЁШЛАР ОВОЗИ

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз: Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1117. Буюртма Г - 544.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУР

«Шарқ» 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Ҳумоюн АКБАРОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

ИНСОН ВА ТАФАККУР

Умрни оқар дарёга қиёслашади. 
Шунинг дек, “Туғулдиму бордим бозорга, 
кафанлик олдиму кетдим мозорга” деган 
нақл ҳам бежиз айтилмаган. 
Қаранг, умр деганлари не-
чоғли қисқа ва ғанимат. Ёш 
ўтган сари инсон босиб ўтган 
йўлини мушоҳада қилиши 
табиий: “Нима қилдим, ни-
маларга эришдим, нималар 
армон бўлиб қолди?”. Шунда 
беихтиёр, юракда шижоат, 
кўнг лида илҳом бўлса, қўлга 
қалам олиб қоғоз қоралай 
бош лайди. Аслида, бу ҳам ҳаммага насиб 
этадиган иқтидор эмас, албатта.

Ёз фасли эди, бир куни шоир Ўктам 
Мирзаёр, журналист Гулчеҳра Умарова ва 
камина Содиқ акани йўқлаб хонадонига 
бордик. Торгина ҳовли. Катта ёнғоқ ва шо-

САМИМИЙЛИКНИ УЛУҒЛАБ ЯШАШ БАХТИ

АДАШГАН ХАТ
“Юрагимни қамраган соғинч, 
Ҳар нафасда эслайман сизни. 
Ҳатто тунлар ухлолмайман тинч, 
Тушларимдан излайман сизни. 

Жоду каби тортаркан меҳр, 
Хат ёзарман бедор тунларим. 
Соғинганда ортаркан меҳр, 
Шукур, яқин дийдор кунлари...” 

Ҳар ҳафтанинг якшанбасида 
Такрорланар оддий одат бу. 
Бир йигитдан рафиқасига 
Юборилган ўнинчи хат бу. 

Бу гал бироз босдими ғафлат 
Ўртада хат ташувчи қушни, 
Хотинига ёзилган бу хат 
Онасининг қўлига тушди. 

Хотин ўзи билан оввора, 
На эр, на хат билан иши йўқ. 
Аммо бугун бу кенг дунёда 
Онасидан бахтли киши йўқ. 

Бизга ақл ўргатма деманг, 
Бир шоирни телба аташиб. 
Хат битганда онангизга ҳам 
Ёзиб туринг, майли, адашиб. 

ДАРАХТ  
Бу дарахт қайта барг ёзмайди энди, 
Қайта мева бермас энди бу дарахт. 
Бевафо дунёга жимгина кўнди 
Ва бошин тик тутиб синди бу дарахт. 

Уни тарк этишди ҳатто қушлар ҳам, 
Насия қилишиб хайр-хўшини. 
Балки у анҳорга айтмоқда бу дам, 
Ниҳоллик чоғида кўрган тушини. 

Энди у соя ҳам бера олмайди, 
Йўқламай қўйишди ҳатто қарғалар. 
Сувдаги аксига лаънатлар айтиб, 
Дарахт ўз-ўзига тинмай қарғанар. 

Менинг эса унга ортар ҳавасим, 
Бу он шу дарахт-ча бўлолсам қани. 
Қани яшаёлсам шу дарахт каби, 
Шу дарахт мисоли ўлолсам қани. 

Ажал келганида болта елкалаб, 
Тақдирга жилмайиб ён беради у. 
Сўнгги дам ҳам ёниб, кимнингдир 
Уйини иситиб жон беради у. 

МАНГУЛИК
Бир одам мангулик шарбатин излаб, 
Поёнсиз дунёни умидвор кезди. 
Яшади қоядек собитлик кўзлаб, 
Ўзини ҳеч қачон ўлмасдек сезди. 

Ҳеч нарса қолмади кўзидан пинҳон, 
Анқонинг уруғин топди қидириб. 
Қуш жонига минг йил яшайди дебон 
Карғанинг кўз ёшин ичди сидириб. 

Қиблагоҳ томонга бош эгиб ҳар тонг, 
Оллоҳдан ўзига умр сўрарди. 
Ўлимдан қўрқаркан дея ўйламанг, 
Шунчаки яшашни яхши кўрарди. 

Бир куни шумхабар эшитди ногоҳ, 
Юртига бостириб кирган эмиш ёв. 
Барча истакларин унутиб шу чоғ, 
Уй томон отланди кўксида олов. 

Қонхўр ёв зуғмига қўймоқ учун чек, 
Ўзини беаёв жангга солди у. 
Шер каби олишиб, жон берди шердек, 
Авлодлар ёдида мангу қолди у.

Ифтихор ХОНХЎЖАЕВ

Тошкент Фотосуратлар уйида очилган 
“Вақт, инсон ва тафаккур” деб номланган 
кўргазмада таниқли рассом, Ўзбекистон-
да хизмат кўрсатган маданият ходими 
Азиза Маматованинг элликдан ортиқ 
рангтасвир асарлари намойиш этилди. 
Асосан портретлардан иборат бўлган ушбу 

тут остига чоғроққина жой қилинган. Содиқ 
ака одатдагидек қозонни милтиллатиб қўй-
ган экан. Жуда самимий суҳбат бўлди, хо-

тиралар тилга олинди. Шунда 
Ўктам Мирзаёр: “Содиқ ака, 
сизга бир таклиф. Агар ҳозир 
биз тинглаган шу хотирала-
рингизни ёзсангиз бир китоб 
бўлади. Бошқаларини ҳам 
эсласангиз катта бир асар бў-
лиши тайин. Бир ҳаракат қи-
линг”, деди. Содиқ ака: “Мен 
ёзувчи бўлмасам, фото бо-
шқа, ёзувчилик бошқа”, деди. 

Кўплашиб Содиқ акани кўндирдик. 
Хуллас, хотиралар ёзила бошланди. Содиқ 
ака иккита, учта воқеани ёзгач, сим қоқиб: 
“Асрор, мана бу воқеани бундай бош ладим, 
бунисини бундай тугатдим”, деб айтиб тур-
ди. Гоҳида: “Ёзувчи бўлиш осон эмас экан”, 

деб кулиб қўярди. Орадан анча вақт ўтди. 
Ниҳоят бир куни: “Бир уйга келсангиз, 
“заказ” тайёр бўлди”, деди. Бориб қў-
лёзмани олдим. Шунда: “Ичида айрим 
жойлари русча ёзилган. Ўктам айтгани-
дек, эсимга келганида ёзиб қўявердим. 
Гулчеҳра бир тартибга солар”, деди...

Ҳар ойнинг учинчи санасида устоз 
сим қоқиб уйларига чорлар эди. Албатта, 
дастурхонга паловхонтўра тортиларди. 
Бир куни қитмирлик қилиб: “Устоз, ай-
тинг-чи, нима сабабдан ҳар ойнинг учин-
чи санасида йўқлайсиз”, дедим. “Нима 
десам экан. Шу куни нафақани қўлимга 
оламан. Тўртинчи ёки бешинчи кунларига 
ўтиб кетса, қизиғи қолмайди”, деб кулиб 
қўйди. Иш, иш деб ҳар доим ҳам устоздан 
хабар олгани вақт тополмасдим. Шундай 
кунларнинг бирида бўлган воқеани эсла-
сам, ҳалигача ўзимни койиб қўяман. 

Одатдагидек Содиқ ака сим қоқиб, га-
зетанинг сўнги сонларини олиб боришим-
ни алоҳида тайинлади. Бир тутам газетани 
олиб уйларига бордим. Қўлимдаги газе-
таларни олдиларда, кўзлари ёш боланинг 
кўзларидек беозор жавдираб, лаблари пи-
риллаб, чуқур-чуқур нафас олиб, газетани 
думоғига тутиб ҳидлади. Сўнгра: “Ана, 
хумор босилди. Буларни ошдан кейин ми-
риқиб ўқийман”, деб газеталарни дастур-
хоннинг юқори жойига қўйди. Орадан анча 
вақт ўтди. Китоб нашри жуда кечикди.

Бир куни Содиқ ака: “Асрор, китоб бўла-
диганми, йўқми? Шу китобни қўлимга олиб 
яқинларимга, дўстларимга эсталик сифати-
да бериб кетсам дегандим-да”, деди. “Қа-
ёққа шошаяпсиз, албатта, кўрасиз,” дедим. 
Шунда Содиқ ака чуқур хўрсиниб: “Иссиқ 
жон, билиб бўлмайди-да”, деди. 

Нашриёт билан қачон боғланмай, маб лағ 
йўқлигини айтишарди. Бир сафар: “Твёрдий 

заказ” бўлганида босардик, оддий бўлса 
иложи йўқ”, деган жавобни ҳам эшитдим. 
Асабим қақшаб: “Твёрдий заказ”ига ўт 
тушсин”, деб аччиғланиб қайтган кун-
ларим ҳам бўлди. Китобнинг электрон 
шаклини у босмахонадан олиб, бошқа 
нашриётга топширдим. 

Инсон умри шамникичалик ҳам эмас 
экан. Бу суҳбатдан кейин орадан бир ой 
ҳам ўтмади. Содиқ ака китобни қўлига 
ололмай армонда кетди. Мени устоз ол-
дидаги қарздорлик ҳисси кўп вақт тарк 
этмаслиги ҳам аниқ. 

Мана, ўша китоб: жумлалари жуда 
оддий, самимий, содда ва беғубор. 
Китобни нашрга тайёрлашда матнга 
шоирона зеб берилмади, аслича чоп 
этилди. Содиқ Маҳкамов оддийликни, 
самимийликни ва соддаликни қадр-
лар ва унга амал қиларди. Охиратлари 
обод бўлсин.

Асрор СУЛАЙМОНОВ

кўргазмада рассом қаҳрамонларнинг бета-
крор қиёфалари, руҳий ҳолатига алоҳида урғу 
берган. Айниқса, унинг “Муҳаммад Юсуф”, 
“Саховат”, “Шоира Ҳалима Худойбердиева”, 
“Киб риё Қаҳҳорова”, “Ёзувчи Ойбек”, “Зари-
фа Саидносирова” сингари асарлари санъат 
ихлосмандлари эътиборини қозонган. 

Мусаввира улуғ алломаларимиз, му-
тафаккирларимиз сиймосини полотнолар-
га муҳрлашда фаол. Унинг Абу Али Ибн 
Сино, Машраб, Мирзо Бобур, Усмон Но-
сир, Абдулҳамид Чўлпон, Ойбек каби ўз-
бекнинг улуғларига бағишланган портрет-
лари улар хотирасини абадийлаштириш, 

руҳий дунёсини ифодалашда 
муҳим аҳамият касб этади. А.
Маматова ҳар бир шахсга хос 
хислатларни ифодалашда 
мазмунан бой композицион 
тузилмалар, бадиий тимсол-
лардан маҳорат билан фой-
даланади, ҳар бир қаҳрамон 
учун муносиб ранглар топа 
билади. Портретларда муал-
лифнинг ватанпарварлик туй-
ғуси, ўзи яратаётган сиймо-
ларга меҳр-муҳаббати ёрқин 
акс этиб туради. 

Моҳир мўйқалам уста-
сининг суратлари она юрт-
га, азалий қадриятларга, 
меҳнаткаш юртдошларга 
эҳтиром билан суғорилган. 
Бугунги кунда А.Мамато-
ванинг асарлари Ўзбекис-
тоннинг қатор музейларида, 
Германия, Туркия ва Россия-
даги шахсий тўпламларда 
сақланади. 

Маълумки, апрель ойида Туризм ва маданий мерос вазирлиги, Бадиий академия ҳамда 
Бадиий ижодкорлар уюшмаси ҳамкорлигида ўн беш нафар рассом ва фоторассом ишти-
рокида Зомин тоғларига ижодий сафар уюштирилган эди. Шунинг самараси ўлароқ Ўзбе-
кистон Бадиий академиясининг Марказий кўргазмалар залида “Зомин тоғлари садоси” 
деб номланган кўргазма очилди. Экспозициядан ўн беш нафар рассом ва фоторассомнинг 
ижод намуналари ўрин олган. 

Иброҳим Валихўжаев, Эркин Аралов, Бахтиёр Ўроқов, Алишер Ҳамдамов, Саидбек Со-
бирбоев ва бошқа рассомлар Зомин табиатининг фусункор манзараларини кузатиб, ўзига 
хос услубларда талқин этиш имконига муяссар бўлдилар. 

ÇÎÌÈÍ ÒÎFËÀÐÈ ÑÀÄÎÑÈ

Сўнгги йилларда қадим тарихимиз, бой ва бетакрор мада-
ний меросимиз, миллий қадрият ва анъаналаримизга эътибор 
ортиб бормоқда. Айниқса, ноёб  мероснинг энг сара намунала-
рини ўзида жамлаган, уни халқимизга, халқаро жамоатчиликка 
намойиш этиб келаётган музейларимиздаги бебаҳо экспонат 
ва тўпламларга қизиқиш кучайди. Ўзбекистон Бадиий акаде-
мияси  намойиш этилаётган залида музейига коллекционер 
Фахриддин Абдужабборов томонидан совға қилинган тасвирий 
ва амалий санъат асарларидан иборат “Мерос қадрияти” номли 
кўргазма фикримизнинг далилидир. ХVIII, ХIХ асрлар ҳамда ХХ 
асрнинг биринчи ярмига оид тасвирий, амалий санъат асарла-
ри, қўлёзма наму-
наларидан иборат 
ашёлар халқимиз-
нинг бетакрор 
санъ ати  тарихидан 
сўз лайди.

Тошкент дав-
лат Шарқшунослик 
инс титутида таълим 
олган Ф.Абдужаб-
бо ров жамоат ва 
халқаро ташкилот-
ларда, шу нинг дек, 
давлат муас са са-
ларида оммавий, 
ижтимоий ва ма-
даний тадбирларни 
ташкил этиш  бўйи-
ча фаолият юрит-
ган. 2000 йили БМТ 

экспертларини тайёрлаш халқаро дастурини “Ҳудудий ривожла-
нишни комплекс режалаштириш” йўналиши бўйича тамомлаган. 

Камолиддин Беҳзод номидаги Шарқ миниатюра санъати му-
зейи хазинасига беғараз совға қилинган икки юзга яқин халқ ама-
лий санъат асарлари билан жамоатчиликни таништириш, айниқса 
ёшлар қалбида бебаҳо маданиятимиз билан фахрланиш туйғула-
рини шакллантириш мақсадида бундай кўргазмалар ташкил этиб 
борилади.

Бу тўпламни тарихи жуда қизиқ, –деди Ф.Абдужабборов. – Ўз 
вақтида уста ва ҳунармандларнинг фаолиятига моддий томондан 
кўмак берганимда, улар  миннатдорлик юзасидан менга ўз ишла-
ридан совға қилишган. Ҳозир кўраётганларингиз узоқ йиллар да-
вомида йиғилиб қолган намуналар.  Бу санъат асарларини сотиш 
ниятим йўқ эди. Сабаби, бу асарлар халқимизники. Музейларда 

экспозиция ташкил этишни ният қилдим. Навбатдаги тўпла-
мимда қадимий дўппилар ва турли либослар мавжуд. На-
сиб қилса уларни ҳам тақдим этиб, музей ва галереяларда 
намойиш этиш  ниятим бор.

Сарвара ҚОСИМОВА

МЕРОС ҚАДРИЯТИ

Ўзбекистон халқ шоири, академик Ғафур Ғулом таваллудининг 119 йиллиги муносаба-
ти билан шоир уй-музейига адабий пресс-саёҳат ташкил этилди. Дастлаб Адиблар хиёбо-
нидаги шоир ҳайкали пойига гуллар қўйилди. 

Уй-музейига ташриф буюрган меҳмонлар шоир ҳаёти ва ижодидан ҳикоя қилувчи экс-
понатлар билан танишдилар. 1944 йилдан 1966 йилгача Ғафур Ғулом яшаб ижод этган 
ушбу хонадон уй-музейига айлантирилган бўлиб, шоир таваллудининг 80-йиллиги муно-
сабати билан очилган. Музей икки қисмдан иборат. Шоир таваллудининг 100 йиллиги му-
носабати билан фойдаланишга топширилган янги бинода Ғафур Ғулом ҳаёти ва ижоди 
ҳақида ҳикоя қилувчи адабий экспозициялар жойлашган. Музейнинг эски биносида шоир 
яшаган даврда фойдаланилган буюмлар ўрин олган.

– Дадам ниҳоятда меҳмондўст эди, аям бундан ҳечам нолимасди, – дейди музей 
директори Олмос Аҳмедова. – Бу уйга нафақат Ўзбекистоннинг, балки дунёнинг турли 
минтақаларидан меҳмонлар ташриф буюришган. Музейдаги ҳар бир ашё дадамни эсла-
тиб туради.

* * *

Адиблар хиёбонида Тошкент давлат аграр университети томонидан Ўзбекистон Қаҳра-
мони, Ўзбекистон ва Қорақалпоғистон халқ ёзувчиси Тўлепберген Қаипбергенов илмий- 
ижодий меросини ўрганишга бағишланган адабий учрашув бўлиб ўтди. Унда Ёзувчилар 
уюшмаси аъзолари, педагоглар, талабалар, адибнинг оила аъзолари, яқинлари иштирок 
этди. Нукуслик Рустам Давлетов ҳамда уюшма аъзоси Сайёра Холмирзаева адиб ижоди, 
унинг инсоний фазилатлари ҳақида тўхталиб ўтди. 

Адиб ҳайкали пойига гулчамбарлар қўйилди.

* * *

Президент таълим муассасалари агентлиги тизимидаги мактабларга Ёзувчилар уюш-
маси томонидан чоп этилган турли номдаги 6500 дона бадиий китоб топширилди. Унда 
Ўзбекис тон Ёзувчилар уюшмаси раиси ўринбосари Ботир Эргашев, Президент таълим му-
ассасалари агентлиги директорининг биринчи ўринбосари Дилшод Кенжаев, ёзувчи Маъ-
мура Зоҳидова ҳамда ижодкор ёшлар иштирок этди. Тадбирда мамлакатимизда адабиёт 
соҳасида олиб борилаётган ишлар, яратилаётган имкониятлар, китоб мутолааси ва китоб-
хонликка қаратилаётган эътибор хусусида сўз юритилди. Абдулла Қодирий номидаги ижод 
мактаби ўқувчиларининг бадиий чиқишлари намойиш этилди.

    
Шуҳрат АЗИЗОВ

ЁЗУВЧИЛАР УЮШМАСИ ХАБАРЛАРИ ЎЗБЕКИСТОН БАДИИЙ АКАДЕМИЯСИ ФАОЛИЯТИДАН

ХОТИРА


